
УЗЭКЪУЭТМЭ — УЛЪЭЩЩ!
№3

(13865)

2024 гъэ, щIышылэм (январым) и 18, махуэку

ЗэIущIэ

КъЧР-м и Iэтащхьэ Темрезов Рэшидрэ Донецк  ЦIыху-
бэ Республикэм и лIыщхьэ Пушилин Денисрэ иджы ды-
дэ щызэIущIам  къыхагъэщащ ди хэгъуэгуитIым тхыдэ 
мыхьэнэ зиIэ щэнхабзэ зэпыщIэныгъэхэр зэраIэр. Ахэр 
нэхъри нэхъыфI щIынымкIэ, зэрызрагъэубгъунымкIэ 
зэгурыIуахэщ.

 «Сыт щыгъуи дыхьэзырщ Донецк  ЦIыхубэ Рес-
публикэм щыщ сабийхэм ди хэгъуэгум зыщагъэпсэхуну 
къедгъэблэгъэну. Абы и щыхьэт лъапIэщ ди зэпыщIэ-
ныгъэхэр зэрыбыдэр», — къыхигъэщащ ди республи-
кэм и Iэтащхьэм.

ФIыщIэ ин хуищIащ Пушилин Денис СВО-м хэт, ди 
республикэм икIа къулыкъущIэхэр и нэIэм зэрыщIигъэ-
тым  папщIэ.

«Си фIэщ мэхъу, дяпэкIи ДНР-мрэ Къэрэшей-
Черкесымрэ ди зэпыщIэныгъэм зэрызиужьынур, ди рес-
публикэм щыпсэухэм я щыIэкIэ-псэукIэр ефIэкIуэным 
ар сэбэп зэрыхуэхъунур, ди граждан зэлъыкъуэтыны-
гъэр, ди Хэку иным — Урысейм, лъабжьэ быдэ зэрыхуэ-
хъунур!» — къыщIигъужащ ди республикэм и лIыщхьэм.

КъЧР-м и Iэтащхьэмрэ и Правительствэмрэ я 
пресс-къулыкъу

К Ъ Э Р Э Ш Е Й - Ч Е Р К Е С 
Республикэм щыщ, СВО-р 
здыщекIуэкI зауэ операцэ 
хэхам хэта, и ныбжьыр 
илъэс 21-рэ фIэкI мыхъуа-
уэ «Орден Мужества», «Ор-
ден Святого Георгия», «За 
верность долгу» хэкупсэ 
медалхэр къызыхуагъэфэ-
ща, СВО-м хэтхэм дэIэпы-
къуэгъу яхуэхъу «Защит-
ники Отечества» Фондым 
и хэгъуэгу социальнэ  ко-
ординатор адыгэ щIалэ ха-
хуэр — Гусхэ Замир — Уры-
сейм и Президентым и 
дзыхьщIэгъу хъуащ.

Зэкъым Замир теухуауэ 
ди газетым тхыгъэ зэрыте-
тар. Ноби ди щIалэ хахуэм 
и цIэ къыщIитIуэн щхьэу-
сыгъуэшхуэ диIэщ. АтIэ, За-

«Россия» Дунейпсо гъэлъэгъуэ-
ныгъэ-форумым ипкъ иту, щIы-
шылэм и 11-м хэгъуэгум и Махуэ – 
Белгород областым и Махуэ — 
щекIуэкIащ. Къэрэшей-Черкесыр, 
къэралым и нэгъуэщI хэгъуэгухэм 
хуэдэуи, Белгородым щыпсэухэм 
щIэгъэкъуэн зэрахуэхъур къагъэ-
лъагъуэу, «Белгород, наши сердца – 
с вами!» къыхуеджэныгъэр хэгъуэ-
гум и стендым щытрадзащ. Фигу 
къэдгъэкIыжынщи, Украинэм и къа-
ру Узэдахэм топышэхэр Белгород 
трагъэщащэ зэпыт. 

КъинэмыщIауэ, гъэлъэгъуэны-
гъэм и унафэщIхэр, форумым еб-
лэгъа хьэщIэхэри Белгородщинэм 
псэкIэ зэрыщIыгъур къагъэлъа-
гъуэу удз гъэгъахэмрэ (тюльпан) 
гум и теплъэу щIа открыткэхэмрэ 
белгород стендым ирахьэлIащ. 
Акцэм и къызэгъэпэщакIуэхэм зэ-
рыжаIэмкIэ, тюльпанхэр къыщIы-
хахам и щхьэусыгъуэр – ахэр лъа-
гъуныгъэмрэ насыпымрэ я да-
мыгъэу зэрыщытращ.  

«ФIыщIэ яхузощI нобэ ди стен-
дым къеблэгъа цIыхухэм, щытыкIэ 
къэхъухэр псынщIэу ихъуэжыну 
зылъэкI Урысей Федерацэм и 

ЗэIущIэм хэтащ КъЧР-м и Парламентым и тхьэмадэ 
Иванов Александр,  Правительствэм и лIыщхьэ Аргун 
Мурат, республикэм и Iэтащхьэмрэ и Правительствэмрэ 
я Администрацэм и унафэщI Уэз Мурат, сенатор Салпа-
гаров Ахъмэт, хэгъуэгу Правительствэм хэтхэр.

Темрезов Рэшид и къэпсэлъэныгъэм гу щылъитащ 
унагъуэм и Илъэсым пыщIа IуэхугъуэхэмкIэ сыт хуэдэ 
IэнатIэ пэрытхэри, ныбжь зэхуэмыдэм итхэри къызэ-
рызэщIаубыдэнур.

 «Федеральнэ, хэгъуэгу, щIыпIэ власть къулыкъухэм 
ди лэжьыгъэр зыхуэунэтIар цIыху къэс я гъащIэр зэIузэ-
пэщ тщIынращ, абы къыпэкIуэуи, цIыхухэм, жылагъуэм 
я щыIэкIэ-псэукIэр едгъэфIэкIуэнращ. Хэгъуэгу планым 
хэгъыхьэпхъэщ дэтхэнэ лэжьыгъэми  бюджет лъабжьэ 
иIэу —  узыншагъэр хъумэнымкIэ, егъэджэныгъэмкIэ, со-
циальнэ гъащIэмрэ хъумэныгъэмрэкIэ, щэнхабзэмкIэ, 
спортымкIэ, щIалэгъуалэ политикэмкIэ... Девгъэгупсыс 
унагъуэхэм социальнэ, экономикэ хуэгъэкIуэтэны-гъэ-
хэр нэхъыбэу ягъэгъуэтынымкIэ Iэмалхэм», — къыхи-
гъэщащ Темрезов Рэшид.

КъыщIигъужащ унагъуэм и Илъэсым ипкъ иту къы-
зэрагъэпэщыну, федеральнэ мыхьэнэ зиIэ Iуэхугъуэхэм 
ди хэгъуэгум щыпсэу лъэпкъхэм я хабзэхэри къыхэ-
лъытапхъэу. Псом япэ гу лъытапхъэу къыхигъэщащ са-
бий куэд здыщапI унагъуэхэм, ныбжь зиIэхэм, СВО-м 
щыIэхэм я бынхэр.

КъЧР-м и лIыщхьэм тегъэчынауэ жиIащ хэгъуэгум и 
планыр гъэбелджылыным фэрыщIыгъэ хэмыту, гурэ 
псэкIэ бгъэдыхьэну.

«Унагъуэхэм ядэIэпыкъуныр — мы илъэсым и кIы-
хьагъкIэ зэдэтщIэну лэжьыгъэм и унэтIыныгъэ нэхъы-
щхьэу щытынущ. ЗызэщIэдгъакъуэу, дызэкъуэувэу, лъэ-
кIыныгъэу диIэр къэдгъэсэбэпу унагъуэм и Илъэсыр 
зэрыхуэфащэу, ди къэралыр зэрыгушхуэ, уасэншэу 
къилъытэ бынунагъуэм и пщIэр тIэтыну, жылагъуэм 
ифI куэд длэжьыну дэтхэнэми сыфщогугъ», — къы-
щIигъужащ  Темрезов Рэшид.

ЗэхущытыкIэхэм 
зрагъэубгъу

ЗэIущIэм хэтащ КъЧР-м гуа-
щIэдэкIымрэ социальнэ зыужьы-
ныгъэмрэкIэ и министр Камур-
заевэ Динарэ, узыншагъэр хъу-
мэнымкIэ и министр Шаманов 
Казим, «Защитники Отечества» 
Фондым и хэгъуэгу къудамэм и 
унафэщI Абазалиев Марат, Хэкум 
и зауэлIхэм я унагъуэхэм я Коми-
тетым и къудамэу КъЧР-м щыIэм 
и унафэщI  Анушко Аидэ сымэ.

Хэгъуэгум и лIыщхьэм зэIу-
щIэр иригъэжьащ унагъуэхэм я 
щIалэхэр зэрафIэкIуэдар игу къы-
зэреуэр къыхигъэщкIэрэ. ИкIи 
фIыщIэ яхуищIащ апхуэдэ къуэ-
хэр – лIыхъужьхэр, хэкупсэхэр – 
зыгъэсэфа адэ-анэхэм. 

«Фи къуэхэр, щхьэгъусэхэр – 
Хэкум папщIэ зи псэр зыта 
ЛIыхъужь нэсхэщ. СВО-м щыIэ ди 
щIалэхэм ящыщ куэд си цIыху-
гъэщ, си нэIуасэщ. Абыхэм част-
хэм деж, нэгъуэщI щIыпIэхэм са-
IущIащ, абы къыхэкIыу сощIэ абы-
хэм лIыгъэрэ хахуагъэрэ зэрахэ-
лъыр.  

ХэкIуэда зауэлIхэм я унагъуэ-

СВО

Хъуэхъу псалъэ

мир къыхуагъэфэщащ жэ-
уаплыгъэ къызэрымыкIуэ 
зыпылъ пщэрылъ — ар Уры-
сейм и Президентым и хэ-
хыныгъэхэм Путин Влади-
мир къуэтыну, и дзыхь-
щIэгъуу щытыну къыхагъэ-
щащ. Абы щыхьэт тохъуэ 
иджы дыдэ Замир къыIэ-
щIалъхьа, Урысейм и Центр-
избиркомым къикIа щы-
хьэтлыкъ тхылъыр — удос-
товеренэр.

ГуфIэгъуэ дауэдапщэм 
щIэту ныбжьыщIэ гуейм 
щыхьэтлыкъ тхылъыр Iэ-
щIилъхьащ хэгъуэгу хэха-
кIуэ штабым и аппаратым 
и унафэщI Алиев Мыхъутар.

«Дзыхь зыхуащI цIыху-
хэм пщэрылъ хьэлъэ яхьы-
нущ — къэралым щыпсэу-

хэм пыщIэныгъэ быдэ да-
Iыгъынущ. Ди фIэщ мэхъу 
ди хэгъуэгум щыщ щIалэр — 
Гусхэ Замир щIыхь хэлъу  
Владимир Владимирович 
зэрыкъуэтынур.

Замир щIалэ хэкупсэщ, 
СВО-м къулыкъу щищIащ, а 
зэхэуэхэм я ветеранщ. Зэ-
рихьа лIыхъужьыгъэм, къи-
гъэлъэгъуа хахуагъэ къы-
зэрымыкIуэм къыпэкIуа 
зауэ, къэрал нагъыщэхэр 
щIыхь лъагэ зыпылъщ. Дро-
гушхуэ апхуэдэ щIалэм», — 
щыжиIащ Алиевым и къэ-
псэлъэныгъэм.

«Владимир Владимиро-
вич и дзыхьщIэгъуу сыщы-
тыныр сэркIэ щIыхь къы-
зэрымыкIуэщ, абы къыдэ-
кIуэуи, жэуаплыгъэ ин зы-
пылъу солъытэ.

Лэжьыгъэ хьэлъэу щы-
тынущ ар, сыт щхьэкIэ жы-
пIэмэ дэ зэпыщIэныгъэ бы-
дэ ядэтIыгъынущ хэгъуэгу-
хэм щыпсэухэм, ахэр ди 
Президентым пытщIэнущ. 
ДызыIущIэну жылагъуэм 
яжетIэн диIэщ. АтIэ, ди 
гъащIэм къыщыхъу зэхъуэ-
кIыныгъэхэр хомылъагъу-
кIыну Iэмал иIэкъым», — 
жиIащ ди хэкуэгъу лIы- 
хъужьым, Гусхэ Замир.

Фигу къэдгъэкIыжынщи, 
Путин Владимир и канди-
датурэр дэзыIыгъхэм я Iэ-
пэхэр здыщIадза тхылъхэр 
Купсэ хэхакIуэ штабым япэ 
дыдэ езыхьэлIа, къэралым 
и хэгъуэгу 25-м Къэрэшей-
Черкесыр ящыщ хъуащ.

Ди республикэм и лIыщхьэм Кравцов 
Сергейрэ Минпросвещенэм и лэжьакIуэ-
хэмрэ фIыщIэ яхуищIащ егъэджэныгъэр 
егъэфIэкIуэнымкIэ проектыр Къэрэшей-Чер-
кесым щыгъэзэщIэнымкIэ дэIэпыкъуэгъу 
зэрыхъуам папщIэ. 

Проектхэмрэ программэхэмрэ япкъ 
иту, республикэм еджапIэщIэхэмрэ сабий 
IыгъыпIэхэмрэ щаухуэ, егъэджэныгъэм 
технологиещIэхэр къыхагъыхьэ, оборудо-
ванэщIэ къащэху. Хэгъуэгум и унафэщI-
хэм я нэIэ щIагъэкIкъым лэжьыгъэхэр и 
зэманым зэрагъэзащIэр. Гулъытэ хэха хуащI 
егъэджакIуэхэмрэ унэтIакIуэхэмрэ я щIэ-
ныгъэм хэгъэхъуэным. 

КъинэмыщIауэ, республикэм къыщы-
зэIуах еджакIуэ цIыкIухэм зыздаужьын 
утыкухэр. Апхуэдэщ «Точка роста» жыхуи-
Iэр, сабий зэчиифIэхэм зыкъыздызэкъуах 
«Спутник» купсэр. Кравцов Сергей и 
фIыщIэкIэ, мы гъэм сабий зыгъэпсэхупIэ 
лагерхэм псэупIитI щаухуэн ирагъэжьэ-
нущ. Туризмымрэ сервисымрэ я IэщIагъэ-
рылажьэхэр здагъэхьэзыр колледжыр «Про-
фессионалитет» программэм хыхьащ. 

«Нэгъабэ едгъэжьа лэжьыгъэхэм мы 
гъэм пытщэнущ, егъэджэныгъэр егъэфIэ-
кIуэнымкIэ программэхэмрэ проектхэмрэ 
адэкIи дгъэзэщIэнущ», — жиIащ Темрезов 
Рэшид.

ЗэIущIэ нэужьым, Темрезов Рэшидрэ 
Кравцов Сергейрэ Черкесск къалэм дэт, 
фIыуэ зэрагъэзэхуэжа нэужь къызэIуахы-
жа, зи № 6 курыт еджапIэм еблэгъащ. 

Мы курыт еджапIэр – сабий минхэмкIэ 
зэманым тегъэпсыхьауэ къызэгъэпэща егъэ-
джэныгъэ утыкущ. Классхэри, спорт, ак-
товэ пэшхэри, шхапIэри зыхуэныкъуэ обо-
рудованэкIэ къызэгъэпэщащ. ЕджапIэм 
зэгъэзэхуэжыныгъэ лэжьыгъэхэр щекIуэ-
кIащ Урысейм и Президентым и унафэ-
кIэ зэхагъэува, «Модернизация школьных 
систем образования» программэм ипкъ иту. 

Мыбдеж ухуэныгъэ-зэгъэзэхуэжыны-
гъэ лэжьыгъэхэр щрагъэкIуэкIым еджа-
кIуэхэми, егъэджакIуэхэми, адэ-анэхэми 
я хьэлэмэтхэр къыхалъытащ. 

КъинэмыщIауэ, еджапIэ пщIантIэм 

футбол джэгупIэрэ нэгъуэщI спорт лIэ-
ужьыгъэхэм цIыкIухэм зыздыхурагъэсэ-
ну утыкурэ яухуэн щрагъэжьащ. Сабий 
400 зыщIэхуэну къудамэщIэ еджапIэм къы-
пащIыхьын яублащ. Ухуэныгъэр мы гъэм 
икIэм ехъулIэу яухын я мурадщ.

2022 гъэм къыщегъэжьауэ республи-
кэм щагъэзащIэ курыт еджапIэхэр зы-
хуей хуэгъэзэнымрэ зэгъэзэхуэжыныгъэ 
лэжьыгъэхэр щегъэкIуэкIынымрэкIэ про-
граммэр. А пIалъэм къриубыдэу, про-
граммэм ипкъ иту, зэрагъэзэхуэжащ еджа-
пIэ 42-рэ. 2024 гъэм ремонт лэжьыгъэхэр 
щрагъэжьэнущ курыт еджапIэ 14-м. Абы-
хэм щыщу IуэхущIапIи 6-р мы гъэм яухы-
нущ, адрейхэр 2025 гъэм зэлъэщIагъы-
хьэнущ. 

«Си фIэщ мэхъу, теплъэщIэ зыгъуэта 
еджапIэхэм ди сабийхэр нэхъри нэхъы- 
фIу еджэным, заужьыным зэрытрагъэгу- 
шхуэнур», — жиIащ Темрезов Рэшид.

КъыкIэлъыкIуэу, хьэщIэхэр еблэгъащ 
зэгъэзэхуэжыныгъэ лэжьыгъэхэр здыще-
кIуэкIа, Зеленчук жылагъуэм дэт, зи №1 
курыт еджапIэм. Абыхэм ягъусащ ди хэ-
гъуэгум и Правительствэм и тхьэмадэ Ар-
гун Мурат.

Къыхэдгъэщынщи, зэгъэзэхуэжыны-
гъэ лэжьыгъэр ягъэува пIалъэм нэмысу 
зэфIагъэкIащ. Абы и фIыщIэкIэ, сабий 
800-м я еджэгъуэ илъэсыр зэманым те-
хуэу къызэрагъэпэща еджапIэм щыщIа-
дзэжащ. ИщхьэкIэ зи гугъу тщIа программэм 
ипкъ иту, мыбдеж лъэгухэр зэрахъуэкIащ, 
блынхэр ягъэузэхуащ, электрокъару кIуа-
пIэхэр, псыхуабэ зэрыкIуэ бжьамийхэр зэ-
рагъэзэхуащ, сигнализацэщIэ хагъэуващ, 
Интернет щIашащ, пэшхэр зыхуэныкъуэ 
оборудованэкIэ къызэрагъэпэщащ. 

Кравцов Сергей нэгъабэ мы еджапIэм 
щыщыIам унафэ ищIауэ щытат Хэку зауэ-
шхуэм хэкIуэда, еджапIэм щылэжьахэмрэ 
щеджахэмрэ я фэеплъу ягъэува сыныр 
зэрагъэзэхуэжыну, къинэмыщIауэ, сабий 
жэрдэмхэмкIэ Купсэ къызэрагъэпэщыным 
гулъытэ хуащIыну.

ЕЗАУЭ Маринэ

Республикэм и Iэта-
щхьэ Темрезов Рэшид хэ-
гъуэгум щыпсэухэм яхъуэ-
хъуащ Къэрэшей-Черкес ав-
тоном областыр къыща-
гъэщІа махуэмкІэ. 

«Нобэ ди хэку цІыкІумкІэ 
тхыдэ къэхъукъащІэ къы-
зэрымыкІуэм и махуэщ. 
1922 гъэм щІышылэм и 
12-м, илъэси 102-кІэ узэІэ-
бэкІыжмэ,  къагъэщІауэ щы-
тащ Къэрэшей-Черкес ав-
тоном областыр. 

Лъэпкъ куэду зэхэт ди 
республикэ телъыджэр —
тегъэчынауэ зызыужьщ, 
Урысей уардэм и хэгъуэгущ. 
Ар къыщагъэщІам и псы-
пэм щыта, и зыужьыны-
гъэм гуащІэшхуэ езыхьэ-
лІа ди адэхэм, адэшхуэ-
хэм я фІыщІэ ин хэлъщ но-
бэ дгъуэта зыужьыныгъэм. 
Къэрэшей-Черкесым щопсэу 
псэ быдагъ зыхэлъ, зэчи-

УФ-м просвещенэмкIэ и министр Кравцов Сергей ди хэгъуэгум лэжьыгъэ IуэхукIэ 
щыIащ. Республикэм и Iэтащхьэ Темрезов Рэшидрэ федеральнэ министр Кравцов 
Сергейрэ тепсэлъыхьащ ди щIыналъэм егъэджэныгъэм зыщегъэужьынымкIэ про-
ектхэмрэ программэхэмрэ нэгъабэ зэрагъэзэщIам.

Фигу къэдгъэкIыжынщи, Урысей Федерацэм и Президент Путин Владимир и уна-
фэкIэ, 2023 гъэр ЕгъэджакIуэмрэ унэтIакIуэмрэ я Илъэсу екIуэкIащ.

Егъэджэныгъэ

Еджэным тригъэгушхуэнущ

КъыщагъэщІа Махуэм
ифІэ, гуащІафІэ цІыху лъэ-
рыхьхэр. Ахэр сыт щыгъуи 
хуэхьэзырщ я унэр, я щІы-
гур ирагъэфІэкІуэнымрэ 
ягъэбэгъуэнымрэ. Дэ делІа-
лІэу дохъумэ блэкІам и фэ-
еплъыр, пщІэ худощІ тхы-
дэм, хабзэм, ахэр щІэблэ-
кІэрэ зэІэпыдох. 

БлэкІа илъэсхэм къахэ-
нащ текІуэныгъэхэмрэ цІэ-
хэмрэ. Ахэр гъунэжщ. Ноби 
ди мащІэкъым апхуэдэхэр: 
ди хэкуэгъухэр, лъэпкъэгъу-
хэр хахуэу хэтщ СВО-м, зэ-
уапІэхэм Іутщ хъыжьэу, зэ-
гуэр я адэжьхэм зэращІэу 
щытам хуэдэу, къэралым 
и хуитыныгъэмрэ щхьэхуи-
тыныгъэмрэ щІозэу.

Си хэкуэгъу лъапІэхэ! 
Урысейм и Президентым 
и унафэм тету илъэситІкІэ 
узэІэбэкІыжмэ дгъэлъэ-
пІащ республикэм и илъэ-
си 100 ныбжьыр. АдэкІи до-

кІуатэ. Лъэпкъым и Пашэм 
и дэІэпыкъуныгъэм и фІы-
щІэкІэ, ди хэгъуэгум и къа-
лэхэм я мызакъуэу, къуа-
жэ, жылагъуэ къэс зеужь, 
инфраструктурэр, промы-
шленностыр, социальнэ 
къудамэр йофІакІуэ. Про-
ектыщІэхэр щыпхыдогъэкІ 
егъэджэныгъэ, медицинэ, 
щэнхабзэ, спорт, къинэмыщІ 
къудамэхэми. 

Си гум къыбгъэдэкІыу 
сывохъуэхъу махуэщІ хъар-
зынэм и щІыхькІэ! Къэрэ-
шей-Черкесым щыпсэу 
дэтхэнэми сохъуэхъу узын-
шагъэ быдэ, насып, зэІузэ-
пэщыныгъэрэ ехъулІэны-
гъэ инхэмрэ иІэну, ди рес-
публикэм, Хэкум я фІыгъуэм 
хуиунэтІыну!» — телеграм-
канал напэкІуэцІым щи-
тхащ Темрезов Рэшид.  

Ди корр.

хэм яцIыхуну сыхуейщ ди гулъы-
тэрэ щIэгъэкъуэнрэ зэрыщыдмы-
гъэщIэнур.  

Федеральнэ властым къыбгъэ-
дэкI дэIэпыкъуныгъэхэм къанэмы-
щIауэ, ди республикэми зауэлI-
хэмрэ абыхэм я унагъуэхэмрэ щIэ-
гъэкъуэн зэрахуэхъун Iэмалхэр 
къызэрегъэпэщ.  

Ди гум зэи ихунукъым къэ-  
ралыр яхъумэкIэрэ зи гъащIэр зы-
та ди хэкуэгъухэр. Я фэеплъыр 
тхъумэн папщIэ, Iуэхугъуэ зэхуэ-
мыдэхэр едгъэкIуэкIынущ, ахэр ща-
пхъэщ ди щIэблэр хэкупсэу дгъэ-
сэнымкIи! Республикэр и ЛIы-
хъужьхэм ирогушхуэ!» — жиIащ 
Темрезов Рэшид.

ЗэIущIэм ипкъ иту, СВО-м хэ-
тахэм я унагъуэхэр зыпэщIэхуэ 
лъэпощхьэпохэм ирипсэлъащ. Хэ-
гъуэгум и лIыщхьэм унагъуэхэр 
къигъэгугъащ зэпсэлъэныгъэм 
ипкъ иту къаIэта упщIэхэр езым и 
нэIэм зэрыщIигъэтынымкIэ, ахэр 
икIэщIыпIэкIэ зэрызэфIагъэкIы-
нымкIэ. 

ГЪУКIЭКЪУЛ Иринэ 

Президентым. ДэIэпыкъуныгъэ до-
гъуэт. Пэжщ, щытыкIэр гугъущ. 
Ауэ псоми къыдгуроIуэ щхьэж и 
ищIэн хуейр, долажьэ. ТлъэкI къэ-
дгъэнэнукъым текIуэныгъэр нэхъ 
щIэх зыIэщIэдгъэхьэн папщIэ», — 
жиIащ Белгород областым и губер-
натор Гладков Вячеслав.

Къыхэгъэщыпхъэщи, ипэкIэ Къэ-
рэшей-Черкесым и Iэтащхьэ Тем-
резов Рэшид, жылагъуэ Iуэхузехьэ-
хэр, динырылажьэхэр, депутат-
хэр, артистхэр  социальнэ зэпы-
щIэныгъэхэм я IэмалкIэ Белгород 
хэкIуэда цIыхухэм я Iыхьлыхэм 
зэрахуэщыгъуэр щатхауэ щытащ. 

Фигу къэдгъэкIыжынщи, 2023 
гъэм дыгъэгъазэм и 30-м Белго-
род деж террор къэхъугъэ Ук-
раинэм щригъэкIуэкIащ.   

«Къэрэшей-Черкесым щыпсэу-
хэм сащIыгъуу Белгород областым 
щыхэкIуэдахэм я Iыхьлыхэм дыв-
дощыгъуэ. УIэгъэ хъуахэр икIэщIы-
пIэкIэ узыншэ хъужыну!  Мамыру 
псэу цIыхухэм апхуэдэ хьэкIэкхъуэ-
кIагъэ япщIэныр цIыхугъэншэщ», — 
ди республикэм и Iэтащхьэм.  

ЧЫРБЫЖ Иринэ

«Защитники Отечества» Фондым и Къэрэшей-Черкес къуда-
мэм и хэщIапIэм республикэм и Iэтащхьэ Темрезов Рэшид 
щаIущIащ СВО-м зауэлI къалэнхэр зыгъэзащIэу хэкIуэда щIа-
лэхэм я Iыхьлыхэм. 

Гулъытэ хуэныкъуэхэм

«Белгород, дигухэр –
 фщIыгъущ!»

Зэлэжьынум 
          иропсалъэ

Хэгъуэгум и Iэтащхьэ  Темрезов Рэшид иригъэ-
кIуэкIа зэIущIэм щытепсэлъыхьащ УФ-м и Прези-
дентым къихьа  унафэм щIэту, мы гъэм Унагъуэм и 
Илъэсыр Къэрэшей-Черкес Республикэм зэрыщрагъэ-
кIуэкIыным пыщIа упщIэхэм. 

ЛIыщхьэм и дзыхьщIэгъущ
Унагъуэм и Илъэсым ЩIыхь



3-нэ напэ щIышылэм и 18, 2024 гъ. №3 (13865)

Зы псалъи яку къыдэмыхуэу, зэныбжьэгъуфIу зэрыцIыкIу лъандэрэ 
къызэдекIуэкIащ Акъ Мухьэрбэчрэ Куэш-Хьэблэ къуажэм щыщ Амиро-
къуэ Мухьэмэдрэ (Бэдуникщ псоми къызэрацIыхур). Мухьэмэди псэуж-
къым. Тхьэм здэкIуам щигъэтынш... Ар псэу щIыкIэ, илъэс зыбжанэкIэ 
узэIэбэкIыжмэ, мы хъыбархэр къыджиIэжауэ щытащ.

Ныбжь гуэр къэзыгъэщIа къуажэдэсхэм ящыщу хэт зымыщIэжыр Куэш-
Хьэблэ адыгэ театрыр къыщыкIуэкIэ Мухьэрбэч Бэдуник и цIэр къигъэсэ-
бэп зэпыту зэрыщытар?! Апхуэдэ щапхъэ куэд езы Амирокъуэми, къуажэ-
дэсхэми зэпеуэу къыбжаIэжыфынущ.

Мухьэрбэч и шыпхъу нэхъыжьыр Бэдуникхэ я гъунэгъу нысэт. Арати, и 
шыпхъум я деж лъагъунлъагъу къакIуэурэ сабий щIыкIэ ныбжьэгъушхуэ 
зэхуэхъуат Бэдуникрэ Акъымрэ.

— Дэтхэнэ зы щIалэ цIыкIуми хуэдэу, ди зэбэныным, зэпщэфыIэным 
гъунэ иIэтэкъым, – и сабиигъуэ жыжьэм хоплъэж Бэдуник. – Апхуэдэ ди 
зы зэзауэ гуэрым Хьэбэчэ (арат Мухьэрбэч сызэреджэр) сеуэри, и щхьэ 
щIыбым дыркъуэ теслъхьауэ щытащ. Нобэр къыздэсами, абы сегупсы-    
сыхукIэ, сщIа мыхъумыщIагъэм си гур ехуз…

ЦIыкIу щIыкIэ спортым дихьэхауэ къэтэджа щIалитIыр зэгъусэу, нэгъуэщI 
я ныбжьэгъу щIалэхэри ящIыгъуу, Карачаевск къалэм дэт пединститутым 
и спорт факультетым физкультурэмкIэ и къудамэм 1969 гъэм щIэтIысхьащ.

— Хьэбэчэ нэхъ щIалэ зэкIуж ди псыхъуэм дэсакъым жысIэмэ, сыщыуэну-
къым, – жеIэ Бэдуник. – 1957 гъэм институтыр къызэрызэIуахрэ абы щIэ-
тIысхьахэм Хьэбэчэ экзаменхэм къыщихьа баллхэм нэхъыбэ къэзыхьа яхэ-
такъым. И хьэлъагъыр килограмми 120-рэ хъууэ, сантиметри 190-кIэ дэ-
лъейрт! АпхуэдизкIэ а щIалэр къарууфIэти, Iэчлъэчти.

Зы илъэс дызэдеджауэ щIалэм и псэр зыхэлъ IэщIагъэм зритыжыну му-
рад ищIащ – Тбилиси къалэм дэт театр институтым щIэтIысхьащ. ЦIыхухэм 
яфIэтелъыджэу, Хьэбэчэ занщIэу ещанэ курсым хагъэтIысхьат. Пэжыр жы-
пIэнумэ, ар щIебгъэджэни щыIэтэкъым. Тхьэшхуэм къыхилъхьауэ артисты-
ныр и лъым хэлът, уеблэмэ къебэкIт.

Ар япэ щIыкIэ къэрэшей гупым хагъэтIысхьэри, абыхэм ящIыгъуу еджащ. 
IэщIагъэ къыхихам зэрыхуэIэзэр кърагъэлъагъуэу «категорие» ятти, Акъым 
япэ нагъыщэ къыщратам, илъэситху хъуауэ еджэхэм ещанэт къалъэщыф-
ар! Абы щыгъуэм Хьэбэчэ илъэс иримыкъут актёр IэщIагъэм зэрыхуеджар.

«Зы махуэм экзамен 38-рэ стыфащ!» – жери тхыгъэ къысхуигъэкIуауэ щы-
тащ. КъигъэщIа мыгъуэри апхуэдиз илъэс бжыгъэщ… ИужькIэ, адыгэ труп-
пэм хагъэхьэжри, абыхэм къадиухыжащ.

Бэдуник къыхегъэщ Мухьэрбэч узыфIэмыкIыжыну акъылыфIэу, адыгэ 
хъыбарыжьхэр фIыщэу ищIэу зэрыщытар.

— УмыгъэщIэгъуэн плъэкIтэкъым адыгэ хъыбарыжьу абы жиIэжыр, – 
къыпещэ ди псэлъэгъум. – Лъэпкъ зэхэдз ищIтэкъым. Ауэ езыр къызыхэ-
кIа адыгэ лъэпкъым фIылъагъуныгъэу хуиIэр зыхуэбгъэдэн щыIэтэкъым.

Хуабжьу фIэфIу, и псэм зэрыдыхьэр, и гур зэрыхэщIыр къыуигъащIэу 
анэгум теухуа хъыбарыжьхэр жиIэжт.

Карачаевск дыщызэдеджа зэманым, институтым а лъэхъэнэм щеджа 
нэрыбгэ мини 3-м, фи фIэщ фщIы, Акъыр къахэщт. Ар фIыуэ къызэралъа-
гъур зыхуэбгъэдэныр сщIэкъым, апхуэдизкIэ псори къыхуэгуапэти. Нэ-
гъуэщI лъэпкъ къыхэкIахэр «Мишэт» къызэреджэр.

Институтым щIэс адыгэ щIалэгъуалэм пщыхьэщхьэкIэ джэгу тщIыт. 

... Уи зэчий дамэр пшэщI къудейуэ
 Ажал щэхурыпхъуэм утхичат, 
Гукъутэу щыIэхэм я лейуэ 
Пхуэкъабзэ ди псэми
                         къеIат.

 Е Тхьэшхуэр уи пщIэм 
 къехъуэпсэжу
 Езым и пащхьэ
 уихьыжа?
 Е уэ пщIэфынум щышынэжу: 
«Хъунщ ар!» 
 къыбжиIэу уищтэжа?

Иджыри зэ ажал щысхьыншэм 
Къырех ди лъэпкъым удын ин... 
Гукъеуэу зэхуэса гъунэншэр 
ЛъэкIакъым уи гум игуэщIын...
Дыкъол а гуауэми.

Дыкъолри, 
ЦIыхуфэ Iувым ар тхуешэч. 
Илъэсхэр блокI, 
дыблокIыр дэри, 
УдимыIэжу, Мухьэрбэч!...

Мухьэрбэч 1949 гъэм Жьакуэ къуажэм къыщы-    
хъуащ. Курыт еджапIэм класси 8-р къыщиуха нэужь, 
электрикым и гъэсэну лэжьэн щIидзауэ щытащ. Иужь-
кIэ училищэм монтажник-высотникым и IэщIагъэм зы-
щыхуигъэсащ. Абдеж Акъым фIыуэ илъагъу спортым 
нэхъри пыщIэныгъэ хуиIэу зегъэпс. ЩIалэ Iэчлъэчым 
самбо, дзюдо лIэужьыгъуэхэр, волейболыр, баскетбо-
лыр, футболыр — дэтхэнэри къыдохъу.

Спортым и унэтIыныгъэ зэхуэмыдэхэм зэрыдихьэ-
хым къыхэкIыу, ар егупсыс хъуащ гъэсакIуэ е физкуль-
турэмкIэ егъэджакIуэ IэщIагъэм. ИкIи, а IэщIагъэм хуе-
джэн и мураду, ищхьэ еджапIэм Карачаевск щыщIэтIыс-
хьащ. Акъ Мухьэрбэч гъэсакIуэ IэщIагъэр и натIэ хъуну 
къыщIэкIынт, театральнэ институтым и адыгэ труппэм 
студент зэрыригъэблагъэм теухуа хъыбарыр газет напэ-
кIуэцIым къыщыIэщIэмылъэгъуамэ…

НатIэм итхам уфIэкIынукъым жыхуаIэри мыбы хэлъу 
къыщIэкIынщи, Къэрэшей-Черкес къэрал пединститу-
тым (КЧГУ) физкультурэмкIэ и факультетым е 3-нэ 
курсым хэсу, Мухьэрбэч ар къегъэнари, Тбилиси къа-
лэм дэт, Руставели Шота и цIэр зезыхьэ театральнэ 
гъуазджэмкIэ институтым щIотIысхьэ. ИкIи, занщIу 
адыгэ студием и е 3-нэ курсым хагъэтIысхьэ. Къыхиха 
IэщIагъэр игуми и псэми зэрыфIэфIым и щыхьэту, 
Мухьэрбэч икIэщIыпIэкIэ ялъэщIохьэж зыхагъэтIысхьэ-
жа курсым и студентхэм, уеблэмэ нэхъыфIхэм ящыщ 
мэхъу. 

1972 гъэм Мухьэрбэч театральнэ институтыр къеух-
ри, и щIыналъэ къегъэзэж. Мыбдежми Акъым зэуэ гу 
къылъатэ жытIэмэ едгъэлеинукъым. Абы щхьэусыгъуэ 
хуохъу актёрым бгъэдэлъ зэчийм и мызакъуэу, и пел-
уан Iэпкълъэпкъ зэхэлъыкIэри, лIыгъэ зэрыплъагъуэ и 
нэгури. Мухьэрбэч и япэ ролыр щигъэзэщIауэ щытащ 
Чехов Антон и тхыгъэмкIэ ягъэува «Водевиль»-м. ИкIи, 
и япэ ролым щегъэжьауэ Акъым цIыхухэм я гур къе-
хьэху. Тхьэр зэчийкIэ зыхуэупса актёрыр цIыхухэм къа-
цIыхуа нэужь, зэрыжаIэжымкIэ, театр пэшым цIыхур 
щIэз хъут, спектаклым Мухьэрбэч щыджэгуу хъыбар зэ-
хахмэ. 

ЖыIэпхъэщи, Черкесск къалэм дэт адыгэ театрым и 
лъабжьэр зыгъэтIылъахэм ящыщщ Акъыр. Мухьэрбэч 
лъэныкъуэ зэхуэмыдэхэм зи зэчийр хуэзунэтIыф ак-
тёрт. Абы зэхуэдэу къехъулIэт трагедие, комедие, драмэ 
ролхэр. ГъэщIэгъуэнщ, ауэ Мухьэрбэч бзаджагъэ зыкIэ-
рылъ образхэр нэхъ фIэгъэщIэгъуэнт. Сыту жыпIэмэ, 
апхуэдэ персонажхэм сыт щыгъуи я хьэлыр нэхъ IупщIу 
къэгъэщIыпхъэщ. 

ПщIащэ гъуахэр гуIэ 
                    нэпсу 
жыгхэм къаIэпоху, 
Жьыбгъэ щIыIэри 
              жьуджалэм 
ироджэгу лъапэху, 
Жэщыр хъуамэ,            
            зэфIигъанэу 
даIуэм и тэмакъ, 
Тхьэгъуш макъыу 
         щхьэщосыкIыр 
щIылъэм къру макъ. 
Къру лъэтэжхэм я 
                 чэруану 
гущIэр зыдэуш, 
Хэт щIытефлъхьэр 
         щхьэкIуэ уанэ, 

Илъэс 75-рэ

Адыгэ уэгум 
и вагъуэ

БЕМЫРЗЭ Мухьэдин

Адыгэ лъэпкъыр зэрыгушхуэ, зэрыин, зэрыпагэ цIыху гъэщIэгъуэныщэхэр Тхьэм и фIыщIэкIэ къытхы-
хьэ зэпыту къокIуэкI.  Жагъуэ хъур нэгъуэщIщ. Апхуэдэхэр, и нэхъыбапIэм, гъащIэ мащIэу къыщIокI…  
Апхуэдэщ Абхъаз Республикэм и ЦIыхубэ артист, Къэбэрдей-Балъкъэрым щIыхь зиIэ и артист, актёр телъы-
джэ Акъ Мухьэрбэч Угъурлы и къуэри. Ар псэужамэ, щIышылэм (январым) и 18-м илъэс 75-рэ ирикъунут…

«Гум кърухэм 
зэзэмызэ къыщреIу я макъ...»

Мухьэрбэч бгъэдэлъ зэчийр телъыджэу къыздигъэ-
лъэгъуа спектаклхэм ящыщщ «Iэсят и мывэ» жыхуиIэ, 
Дэбагъуэ Мухьэмэдрэ Абдокъуэ Маталиорэ я пьесэмкIэ 
ягъэувар. Пьесэр тращIыкIащ адыгэ тхакIуэ Уэхъутэ 
Абдулыхь и повестым. Спектаклым роль нэхъыщхьэр 
Мухьэрбэч щигъэзэщIат, ефэндыуэ щыджэгуат. Мы те-
плъэгъуэр зылъэгъуа театрал куэдым къыхагъэщ ефэн-
дым и ролыр Акъым ауэ къызэрымыкIуэу, лъэщу къы-
зэрыдэхъуар. Ауэ, псом хуэмыдэу, Акъ Мухьэрбэч и зэ-

чийр къэзыгъэлъэгъуа спектаклу къалъытэр Къардэн 
Хьэсэмбий и «Ленинградский эшелон» пьесэмкIэ ягъэу-
варащ. Ар теухуат блокадэм ита Ленинград къалэм щыщ 
сабийхэр Беслъэней къуажэм щыпсэухэм кърагъэлкIэрэ, 
зэрахьауэ щыта лIыхъужьыгъэм. 

Акъым театрым щигъэзэщIа ролхэр, дауи, иджыри 
куэд мэхъу. Ахэр сыткIи зэхуэмыдэщ. Псалъэм папщIэ, 
Козар («Поэма о любви» трагедиер, Мусрепов Г.), Тем-
рыкъуэ («Башня Адиюх» спектаклыр, Акъсырэ З.), 

Сильвестр («Проделки Скопена» комедиер, Мольер), Ага-
бо («Пока арба не перевернулась» спектаклыр, Иосе-
лиани О.) сымэ я образхэр, нэгъуэщIхэри. 

Iэмал иIэкъым Мухьэрбэч кинематографием щигъуэ-
та ехъулIэныгъэхэми я гугъу умыщIыну. Апхуэдэу, ар 
«Всадник с молнией в руке» фильмым хэту япэу экраным 
къихьауэ щытащ. «Колокол священной кузни» филь-
мым Мухьэрбэч Риза и ролыр щигъэзэщIащ. Ар ак-
тёрым и кинотворчествэм и лъагапIэу ялъытэ. Риза и 
ролым папщIэщ актёрым Абхъаз АССР-м и ЦIыхубэ ар-
тист фIэщыгъэцIэ лъапIэр къыщIыхуагъэфэщар. Му-
хьэрбэч фильмым и сценарием къеджа нэужь, Риза и 
образыр занщIу и гум дыхьащ, ар зыхищIэ хъуащ. Аб-
рэджым и къэухь-гупсысэкIэр, и дуней тетыкIэр лъы-
кIэ къыгурыIуащ. Арагъэнщ, хуэбгъэфащэ зэрыхъунум-
кIэ, Риза и образыр апхуэдэу гукъинэж дэтхэнэми щIы-
щыхъуар, кинематографием епха цIыхухэм лъагэу къы-
щIалъытар. ЖыIэпхъэщи, Мухьэрбэч щIыгъуу фильмым 
щыджэгуа шыми пыщIэныгъэ псэкIэ зэрыхуиIэр зыхэп-
щIэт. Ар ирапх Акъым и адэм къуэр щысабийм щегъэ-
жьауэ шым «гурыIуэн» зэрыхуейм хуигъасэу зэрыщы-
там. Акъ Угъурлы и дерсхэр арыххэу блэкIакъым. А псо-
ри Мухьэрбэч лъэрыхьу къыщигъэсэбэпащ образ нэсыр 
къигъэщIын папщIэ.

КъинэмыщIауэ, Мухьэрбэч хэтащ «Хромой дервиш», 
«Гляди веселей», «По следам властелина», «Огненное 
детство» фильмхэм, нэгъуэщIхэми. Къыхагъэщ Мухьэр-
бэч и эпизод ролхэри нэгъэса,  лъэщ зэрыхъуу щытари. 
Ар и щыхьэтщ актёрым сыт хуэдэ ролми гулъытэ нэс хуи-
щIу зэрыщытам. 

Акъ Мухьэрбэч, жагъуэ зэрыхъущи, пасэу дунейм 
ехыжащ. 1987 гъэм лъэпкъыр зэрыгушхуэ цIыху щэджа-
щэр Тхьэм ищтэжащ. 

И гъащIэр кIэщIу къыщIэкIами, абы къигъэщIа об-
раз зэхуэмыдэхэр гукъинэж хъуащ, цIыхухэм я псэр яхьэ-
хуащ. 

Мухьэрбэч къигъэщIа илъэс 38-м къриубыдэу, теат-
рым роль 70-м щIигъу щигъэзэщIащ, фильм 12-м щы-
джэгун хущIыхьащ. 

Артист щэджащэр лъэпкъым и гум хуабэу къинащ. 
Апхуэдэу, Акъ Мухьэрбэч теухуауэ «Я не успел его спро-
сить…» тхылъыр актёр, тхакIуэ, режиссёр Абдокъуэ 
Маталио итхащ. КъинэмыщIауэ, псэкIэ зыпыщIауэ щы-
та адыгэ драмэ театрым актёр телъыджэм и фэеплъу 
Мухьэрбэч и цIэр зэрехьэ. 

ГЪУКIЭКЪУЛ Иринэ

Къру макъ 
хэт фритхьэгъуш? 
Хуабэр армэ
           фызытегъэр, 
чыхум хыхьэжащ — 
Щхьэ пыIэншэхэм я 
                тепхъэщ 
бжьыхьэ жэп хьэжар. 
Жэщи махуи
               зэпымычу 
фкIуми фэ фи гъуэгу, 
Махуэр щIылъэм 
        щхьэщымыкIыу 

дэ диплъэфкъым уэгу. 
Ауэ дыгъэр бгым 
             тетIысхьэм, 
дохъу щхьэщIэгупщыс, 
ПIэ щIыжахэм 
         дыкъитIысхьэу, 
фи цIэкIэ дыщысщ. 
Хэт и уни жьыбгъэ 
                 джалъэм 
жэщкIэ хущIихьэж 
ГукъэкIыжхэм я 
             жьуджалэм 
щремыдыхьэшх — 
Кърур кIыгуугукъым, 
ауэ гъэхэр ахэми 
               къабжыф, 
Уи щыуагъи, 
            текIуэныгъи 
зэпалъытыжыф. 
ЦIыхур тыншмэ, 
щыкIыгъуафIэщ, 
пылъкъым и пщэдейм, 
Ауэ гъащIэр псэугъуафIэ 
  къыщыпщыхъум дей, 
ПщIэным щхьэкIэ 
              зэрыщыIэр 
зэфIэна тэмакъ, 
Гум кърухэм зэзэмызэ 
     къыщреIу я макъ...

Лъэпкъыр зыгъэдахэ Акъ Мухьэрбэч
Абдежми мо щIалэ Iэпкълъэпкъ зэкIужыр утыкум ирагъэкIтэкъым, сыт и 
лъэныкъуэкIи къытхэлыдыкIт.

Гу къабзэт, творческэ акъылышхуэ зыбгъэдэлъ, зыужьыныгъэшхуэ зиIэ 
артист телъыджэт. Дакъикъэ бжыгъэкIэ усэ гъэщIэгъуэн зэхилъхьэнут, зы-
зыпимыщIыжыф цIыху щыIэтэкъым. Брежнев къэтэджыжауэ къопсалъэ 
къыпщыхъунт, Хьэбэчэ абы зыщыпищIыжкIэ…

Бэдуник игу къегъэкIыж Мухьэрбэч зыхэт спектаклхэр я къуажэм ща-
гъэлъэгъуэну къыщыкIуэкIэ, клубым тIысыпIэ дэнэ къэна, щытыпIи имы-
Iэжу пэшым цIыхур щIэз хъууэ зэрыщытар. ЦIыхуцIэ зиIэм я махуэщIт, 
Iуэхуи-дэлъи къагъэнэнут Хьэбэчэ къуажэм къакIуэу зэхахамэ. Уеплъ, уе-
даIуэ пэтми зыщыбгъэнщIтэкъым…

 Адыгэ уэрэдыжьхэр зи щIасэ Хьэбэчэ ахэр и макъ дахащэмкIэ сценэм 
тету щыжиIэкIэ, цIыху Iувыр сабыр хъут. «Сыту щIэх дыдэ иуха?» – жыуи-
гъэIэу, Хьэбэчэ къигъэщI теплъэгъуэ телъыджэхэр сыт щыгъуи тфIэма-
щIэт, къэхъунум дыпэплъэт.

Хьэбэчэрэ ПщыхуэфI Астемыррэ дунейм ехыжа нэужь, зыми и жагъуэ хъуну 
сыхуейкъым, къуажэм спектакль къэкIуакIэ, апхуэдиз цIыху екIуэлIэжакъым…

Си ныбжьэгъур икърар зыхэлъ цIыху пэжт, пцIыIуэпцIышэтэкъым. Ауэ 
цIыху гуэрым къыщыщIа хъыбар щыжиIэжкIэ, зэрыщIригъэгъур, пцIы зэры-
хилъхьэр сэ къызгурыIуэти, и Iэпхъуамбэр и Iупэм хуихьт, зыри жумыIэ 
къригъэкIыу, адэкIи: «КхъыIэ, мы си Iупэм утемыс!» – къыдыщIигъужт.

Сыт хуэдэ гупми щыпашэ хъут, ныбжь зиIэхэми сабийхэми пщIэшхуэ 
къыхуащIт. И ныбжьэгъу къэрэшей щIалэ гуп щIыгъуу къуажэм къакIуэти, жэ-
щыку нэгъунэ хъыбар дыхьэшхэнхэр, ауанхэр жытIэу дызэхэст, джэгу 
тщIыт, — игу къегъэкIыж ди псэлъэгъум.

Бэдуник шэч къытрихьэкъым Акъ Мухьэрбэч цIыхубэ фIылъагъуны-
гъэшхуэ къэзылъэща артист телъыджэу зэрыщытам, ноби цIыхубэм зэры-
щымыгъупщэм. «Хьэбэчэ хуэдэ цIыху дунейм къытехъуэну си фIэщ хъу-
къым», – и псалъэм дыщIегъуж абы.

И анэм къыдимылъхуами, лъыкIэ зэхэмыхьэми, ныбжькIэ зы илъэс фIэ-
кIа ямызэхуакуми, Бэдуник Мухьэрбэч и шынэхъыжьу илъытэт. 

— Уз хьэлъэ къызэреузыр езыми фIыуэ ищIэт. КъыжраIат и гум дагъуэ-
шхуэ зэриIэр. Арами, Хьэбэчэ къызэмылын узыфэ пкъырыт пэтми, ар сы-
маджэу зэрыжыпIэн дунейм теттэкъым. Сыт щыгъуи гукъыдэж иIэт, емынэ 
и кIуэцIым щыхъэми, зыкъыуигъэщIэнутэкъым.

Лъэпкъым и цIэр лъагэу зыIэтыну щыта цIыху щэджащэщ адыгэм пасэ 
дыдэу фIэкIуэда Мухьэрбэч. Къэлъытэгъуейщ, ар псэужамэ, лъэпкъ щэн-
хабзэмрэ гъуазджэмрэ хуищIэфыну щытар, – гукъэкIыж хьэлъэр къызэры-
щхьэрыуар и нэгум иплъагъуэу жеIэ Бэдуник…

«Усыт хуэдэ курс?»

Тбилиси щыкIуам Хьэбэчэ е 3-нэ курсым хагъэтIысхьат. Зэрынэсуи 
письмо къысхуитхащ: «Усыт хуэдэ курс?» – жери.

«А зиунагъуэрэ, етIуанэ курсракъэ сыщеджэр, сыту пасэу пщыгъупща?» – 
жысIэри жэуап хуэстхыжащ.

«АтIэ, сэ къызэраух къэрал экзаменхэр сотыххэ!» – жери, къысщыдыхьэ-

шхыу жэуап къысхуигъэкIуэжауэ щытат.

«СабийIыгъ»

НыбжьэгъуфI сиIэт, нэгъуей лъэпкъым щыщу. Карасов Хъусинт зэре-
джэр. Абырэ сэрэ, гъэмахуэ махуэ хуабэу псыхъуэм дыдэсу, Хьэбэчэ, къы-
здикIари сымыщIэу, псыхъуэм ныдэлъэдащ.

Си ныбжьэгъур лъэныкъуэкIэ IуигъэкIуэтри, къехъуцэцащ. «Си Iуэхур 
зытетыр мыращ – хы ФIыцIэ Iуфэм зыгъэпсэхуакIуэ сокIуэ. Ауэ мобы (сэ-
рат жыхуиIэр) Iуэхум и пэжыпIэр зэхыумыгъэх… Ари тенджызым здыдошэ…»

Хъусин: «Давай, давай, вы сейчас вернетесь…», – жери,  зыри къызжимыIэу 
срегъажьэ…

«Дэнэ дыздэкIуэр?» – жысIэху, «АдыгэлI здашэм щIэупщIэкъым», – жиIэу 
фIэкIа жэуап къызиттэкъым.

«А зи лъапсэр бэгъуэн щIалэ, сыту пIэрэ-тIэ мыбы игу ириубыдар», – 
сигукIэ зыкъом зэзгъэзахуэурэ докIуэ, зыгуэр дыдэ зэригъахъэм шэч къы-
тезмыхьэу. АтIэ, сищыпэлъагъут Хьэбэчэ?!

Сторожевой лъэмыжым дынэсауэ, «КъэвгъэувыIэт!» – жери, мэл гуар-
тэм дыхегъэхьэ, щынитI къыдоубыдри, адэкIи гъуэгум пыдощэж.

 — А зиунагъуэрэ, дэнэ дыздэкIуэр? – схуэмышэчыжу сыкъытреч.
— Моууэ, дежэкIынщ, зэрызэ зыхэддзэнщи, дыкъэкIуэжынщ, – икIэм-

икIэжым сыкъезыхуэкI упщIэм и жэуап къызет Хьэбэчэ.
Акъым «зэрызэ зыхэддзэнщ» жыхуиIэу зи гугъу ищIыр хы ФIыцIэрат.
Хьэбэчэ ипхъу курыт Динэ сабий тыкъыр цIыкIуу тщIыгъут. Пщэд-

джыжьым сыхьэтыр 4-м ТIуапсэ дынэсащ. Абы щыгъуэм «хы» жыхуаIэр 
слъэгъуатэкъым. Пщэдджыжьым Уэз СулътIан, Балэ Мурат, ПIапIшу Алий, 
Хьэбэчэ сымэ загъэпскIыну, я нэгу зрагъэужьыну ежьэти, сэ Динэ сIыгъыу 
сыщIэст. «СабийIыгъыу», Динэ и «нянькэу» сыздишауэ арат!

Динэ псым зигъэпскIыну хыхьэмэ, ар къэзгъэнэн си гум идэтэкъым. 
Модрейхэр умылъагъужыху хым хыхьэти, сэ сабийр къысхуагъанэт. Мис 
апхуэдэу Хьэбэчэ «хыр сигъэлъэгъуауэ» щытащ.

«Бэдуник и «Запорожец»-р

Адыгэ театрым гъэлъэгъуэныгъэ иIэу къуажэм къакIуэмэ, сыт щыгъуи 
селъэIут: «КхъыIэ, Хьэбэчэ, си цIэр зыщIыпIи къыхыумыгъэщ, сэ егъэджа-
кIуэу солажьэ, емыкIущ» – жысIэти.

Езыми псалъэ быдэ къызитт сызыщIэлъэIур игъэзэщIэну. Ауэ, сценэм 
къызэрытехьэу, псори езыр зэрыхуейм хуэдэу ищIт.

Япэрауэ, сценарийм тету зэи утыкум къыщыпсалъэтэкъым. АпхуэдизкIэ 
зэчий бгъэдэлъти, сценэм здытетым, а дакъикъэм къигупсысурэ, цIыхухэм 
я жьэр зэтемыхьэжу игъэдыхьэшхыу, иримыгъэзэшу сыхьэт бжыгъэкIэ зы-
къигъэлъэгъуэфт.

ПщыхуэфI Астемыр тхьэмыщкIэмрэ езымрэ щыджэгу теплъэгъуэ цIы-
кIум мыпхуэдэу хигъэувауэ щытащ:

Хьэбэчэ: Нысэ къэтшэн хуейщ!
Астемыр: ЛIо къызэрытшэнур?!
(Сэ а зэманым «Запорожец» машинэ щIэрыпс къэсщэхуауэ сиIэт).
Хьэбэчэ: Сыту! Месри, Бэдуник и «Запорожец»-мкIэ къэтшэнкъэ!
Ар зэхэзыха, пэшым щIэсахэр унащхьэр трачу дыхьэшхауэ щытащ.

 АБИДОКЪУЭ Люсанэ

«Колокол священной кузни» фильмыр«Колокол священной кузни» фильмыр

«Хромой дервиш» фильмыр«Хромой дервиш» фильмыр

ШЭРДЖЭС Алий

Мамыржан и гъащIэр нэхъ 
тынш хъуну, псэхупIэ игъуэ-
тыжыну къилъытэт ипхъу 

Салимэ цIыкIу унагъуэ ихьэу, и щIалэ 
Сэлмэни нысэ цIыкIу къыхуишэу абы-
хэм егъэзыпIэ тэрэз ягъуэтауэ илъэ-
гъуа  нэужь. АтIэ, и щхьэгъусэр па-
сэу фIэкIуэдри, и бынитIыр я лъэ 
тригъэувэн папщIэ, хъунщ абы гугъу-
ехьу зэпичар.  Я лъэ тригъэува къу-
дей,  ищхьэ щIэныгъи яригъэгъуэтащ. 
«Уэ уи бынхэм уакIэрыщIауэ, псэ-  
хугъуэ уимыIэу уи гъащIэр бохь. Зы-
хащIыкIыжыну пIэрэ абыхэм апхуэ-
дизу яужь узэритар?» – къыжраIэ 
зэпытт хьэблэ фызхэм. Ауэ зым 
жиIи едэIуакъым, «сэ къыщыслъхуа-
кIэ бынхэм  яхуэсщIэну си пщэ илъыр 
яхуэсщIэн хуейщ» жиIэт мыхъумэ. 

Мамыржан теIэбащ и бынитIым 
яхуэгъэзауэ игу илъа хъуэпсапIэм:  
Салимэ унагъуэ тэрэз игъуэтащ,  и 
щIалэми, иджы, мис,  нысэ цIыкIу къы-
хуишащ. Псом хуэмыдэу щыгуфIыкIащ 
нысэ иIэ зэрыхъуам.  «Унагъуэ ихьа 
си хъыджэбз цIыкIум и пIэ иувэнщ а  
цIыкIур» – жиIэури и гур егъэфI. Ап-
хуэдэу зэрыхъунуми ауи шэч къы-
трихьэкъым. Сыт, – жеIэр, – сипхъу 
дыдэм хуэдэу слъагъунщ. Сыт и лъэ-
ныкъуэкIи анэ дыдэ сыхуэхъунщ. 
Сыт дэ  фIыуэ дызэрылъагъун, сыт-
кIи дызэзэгъыу дыпсэун щIыхуэ-
мейр?! Азалыхь, зыри пызмыубыды-
ну. Абыи сыздэлIэн жиIэкъым…», – 
йогупсыс Мамыржан. 

Япэрей махуэ, мазэхэми  Мамыр-
жан, псэщIэ къыхыхьам хуэдэу, лъа-
тэу унагъуэм щIэтт. Хьэблэ фызхэм 
щахэскIи и нысэм и хъыбар яхуиIуа-
тэ зэпытт, насыпышхуэу ар ди уна-
гъуэм къихьащ жиIэу. «Си щIалащ-
хьэ гугъу сехьами, си жьыщхьэр ма-
хуэ хъуащи, сыт абы нэхъ насыпу 
щыIэ!» – гупсысэ IэфIхэм хэсыхьу  
гуфIэгъуэшхуэм хэтт ар. Ауэ, къы-
здикIари имыщIэу,  Мамыржанрэ и 
нысэмрэ яку щIыIагъэ гуэр къыдэ-
хуэ хъуащ. А щIыIагъэр, махуэ къэс 
жыпIэми хъуну, нэхъыбэ хъут мыхъу-
мэ,  Мамыржан зыгъэгуфIэн гуэркIи 
зихъуэжтэкъым. АтIэ феплъыт иджы 
къэхъум. И щIалэр лэжьапIэм кIуа-
уэ езы тIур къыщызэхуэнэкIэ, нысэ 
цIыкIур зэрыщымытауэ нэгъуэщI 
мэхъу. И гуащэм сыт жиIэми, сыт ищIэ-
ми пилъхьэн къегъуэтри, и  пэм ип-
сэлъыхьрэ жыпIэну,  мэгъумэтIымэ 
зэпыт. Псэлъэгъу ищIу бгъэдэсынуи 
ауи хуейкъым. ЗыпыIуедз. Унагъуэ-
ми зы Iуэху гуэри гъэтIысауэ щищIэ-
ну щIэхъуэпскъым. Щыкъухэр итхьэ-
щIынри зылъигъэскъым: «Плъагъу-
къэ, мы си Iэбжьанэхэм лак ящыхуащ. 
Псым сыхэIэбэ хъунукъым», – жиIэ-
рэ и Iэбжьанэ лахэр и гуащэм ире-
гъэлъагъу. Сыт ищIэн Мамыржан. 
Псори ешэч.  Апхуэдэу  фIым щыгугъыу, 

 ШОРЭ Ахьмэд

БгъэкIуэд мыхъунур…

КъыкIэлъыкIуэнущ...

(Къэхъуам тещIыхьа рассказ)

«Бадзэ тезгъэтIысхьэнкъым» жыхуи-
Iэу, и нысэм къызэрыпижыхьынум, 
и гур сыткIи зэрихъумэнум, ар нэхъ 
гъунэгъу зэрызыхуищIыным пылъми, 
а псоми Сарэ ауи гу лъимытэм хуэ-
дэщ. Нысэмрэ езымрэ яку къихуэ 
щIыIагъэм, зэгурымыIуэныгъэм теу-
хуауэ и къуэми зыри жриIэну хуей-
къым. «Гугъэр адэжь щIэинщ» зэры-
жаIэщи, Мамыржан мэгугъэ зыхэт 
гукъеуэр мащIэ-мащIэурэ щхьэщы-
кIыну. ГъэщIэгъуэныр аракъэ: и щхьэ-
гъусэр къыщыкIуэжкIэ Сарэ «мамэ», 

«мамэ» жиIэу и гуащэм къыпижыхь 
хуэдэу зещIри,  зыгуэр и къуэм жри-
Iэми, ар и фIэщ хъуну езыр?

Апхуэдэу гуауэу и нысэр къы-
щIыхущытыр къыгурыIуэтэкъым Ма-
мыржан. Мор щIэ е мыр щIэ жиIэу 
зыри тримыкъузэмэ, зыгуэр мытэ-
рэзу ищIэми  зыри жримыIэмэ, сыт-
кIи абы и гур зэрихъумэнум пылъмэ 
сыт къыпилъхьэнур? ИтIани, «Сыти 
жыIэ, а цIыкIур сабийщ, нэгъуэщI 
унагъуэ къикIри ди  унагъуэм къи-
хьащ. Псоми емыгупсысынкIэ, псоми 
гу лъимытэнкIэ мэхъу. Си гур зэры-
хуэкъабзэ дыдэр къыгурыIуэнщ», – 
жиIэ мыхъумэ гуауагъэ гуэр хэлъу 
зы псалъи зэхригъэхкъым. Пэжщ ар: 
гу лъитэт а псоми Сарэ, ауэ фэ зы-
тригъауэкъым. И гуащэр сыт хуэдэу 
гуапэу къыхущытми, абы ищIэ псо-
ми Iей фIэкIа хилъэгъуэну хуей-
къым. Хэт ищIэнт апхуэдэу щIыщы-
тыр. Абы и  щхьэусыгъуэр и гуащэ-
ми и щхьэгъусэми  иджыкIэ ящеу-
щэху Сарэ. А щхьэусыгъуэр, ахэр 
здэмыплъа, ахэр зыпэмыплъат  – 
щхьэхуэ зищIыну и гум щигъафIэ 
мурадым зыхуигъэхьэзыру арат. Ар  
пылът, и гур зэщигъауэу, ныбжьыщIи-
тIым щхьэхуэ защIыным и гуащэр 
езыр-езыру иригъэувэлIэным.

– Сыт, – жиIэт Сарэ и закъуэ хъуа-
уэ и псэукIэ хъуам  щегупсыскIэ, –  
жэщи махуи мы нэуэжьым  сыбгъэдэ-
сыну сыкъэкIуа?  Япэрей зэманы-
жьыр щыIэжкъым нобэ. НыбжьыщIи-
тIым унагъуэ ящIамэ, хуиту зэры-
лъагъуфу, я ахъшэр я жып илъыжу, 
я унагъуэ Iуэхухэр езыхэм ящIэжу  
псэун хуейщ. Сэри аращ си плъа-
пIэу щытари, аращ ноби щытыр. Уи 
жагъуэ зэрыхъунщи,  ди  нэхъыжьхэм 
я акъылыр абы хунэскъыми аращ, 
нысэ къахыхьамэ, адыгэ унагъуэхэм 
хьэлэбэлыкъыр щIимыкIыр, икIи 
аращ, аращ зэпыкIыжхэри нэхъ ма-
щIэ щIэмыхъур. Сэ сыхуейкъым а 

псом зынэзгъэсыну… ИтIанэ, гъэ-
щIэгъуэныр аракъэ, дауэ нысэхэр 
псэуфрэ я гуащэм папщIэ «мамэ» 
жаIэу? Си фIэщ хъукъым ар я гум, я 
псэм къыбгъэдэкIыу жаIэу. Апхуэдэу 
зэращIыр фэрыщIыгъэм къыхэкI 
мыхъумэ, нэгъуэщI щхьэусыгъуэ иIэ-
фыну ауи къысщыхъукъым. «Мамэ» 
зыхужаIэр къэзылъхуа е зыпIа бзылъ-
хугъэращ. Сэ сыкъилъхуа хьэмэрэ си-
пIауэ щыт Мамыржан, «мамэкIэ» се-
джэну?..

А псори гукIэ зэригъэзахуэти, ауи 

къыщыхъутэкъым ищIа мурадым мы-
тэрэз гуэри хэлъу. Ар  и гуащэм  гуа-
уэу хущытмэ, лым ещэ джэдум хуэ-
дэу, зигъэгуапэрэ зигъэщIасэурэ и 
щхьэгъусэм кIэщIэст мащIэ-мащIэурэ  
зыхуейм и Iэр нигъэсыныр  и гуращэу.

Сэлмэн мащIэ-мащIэурэ къыгу-
рыIуат  и щхьэгъусэр зыхуе-
Iэр, ауэ и фIэщ хъутэкъым 

апхуэдизу тегъэчынауэ абы а мура-
дыр иIэу, икIи, а псалъэмакъыр Сарэ 
кърихьэжьэмэ,  нэгъуэщI Iуэхум зэры-
хуишэным пылът,  ар мыхьэнэшхуэ 
зимыIэ гуэру къилъытэу.

Дахэ цIыкIукIэ зыхуейр къызэры-
дэмыхъунур къыщыгурыIуэм, Сарэ 
триубыдащ нэхъ ерыщу иувыкIыну. 
ИкIи игъуэ зэрихуэу, и гум илъыр 
щхьэтечауэ къуидзащ и щхьэгъусэм:

– Уэ фIыуэ узмылъагъуу фи уна-
гъуэ сыкъихьакъым. Ауэ… – зы тIэкIу-
рэ зиущэхури и псалъэм пидзэжащ  
абы. – Ауэ абы къикIкъым фи уна-
гъуэ сыкъихьамэ сызэрыцIыкIу лъан-
дэрэ сиIа хъуэпсапIэр лъэгурыдз 
сщIыжыну. Унагъуэ тщIэным ипэ ды-
щызэхуэзэкIи мызэ-мытIэу бжесIащ 
щхьэхуэу псэу ныбжьыщIэхэм сай-
хъуапсэу сазэрытепсэлъыхьыр.  Сэри 
а ныбжьыщIэхэм сащыщщ…

Сэлмэн егупсысатэкъым апхуэдэу 
жэуап щитын хуей зэманым ихуэмэ 
жиIэнум икIи, зэ щхьэкIэ, бзагуэ хъуам 
хуэдэу, и бзэр иубыдащ. ИмыщIэх-
хэуи и нэкIущхьэхэм лъыр къилъа-
дэри, плъыжь къэхъуат. А псоми гу 
лъитат Сарэ, ауэ, нэхъыщхьэр Iуэхур 
кърихьэжьэнрати, кърихьэжьат, ар 
хузэфIэкIати, иджы къикIуэтыни и 
гугъэххэтэкъым.

– Мес, Лени и щхьэгъусэр щIыгъуу 
къалэм Iэпхъуэжащ. Сими щхьэхуэ зи-

щIауэ мэпсэу… Абыхэм нэхърэ дэ ды-
нэхъыфI, хьэмэрэ дынэхъыкIэ? – жи-
Iащ щIэупщIэж щIыкIэу Сарэ.

– Сэ зыми зезгъэщхьыну сыхуей-
къым. Хэти зэрыфIэфIу мэпсэу… Ахэр 
дэ дызэрыт щытыкIэм хуэдэм ихуа-
уэ къыщIэкIынкъым…

– Сыт хуэдэ щытыкIэ дэ дызэры-
хуар? Алыхь къызгурымыIуэж иджы 
зыри.

–  Дэ щхьэхуэ зытщIмэ къонэкъэ 
ди анэр и закъуэу…  Сыт, уигу хи-
гъэщIрэ си анэм?

Черкесск къалэр хуит къа-
щІыжыным псэемыблэжу 
щІэзэуа ди сэлэт хахуэ-
хэм ящыщу нэрыбгиплІым 
Совет Союзым и ЛІыхъу-
жьыцІэр къыхуагъэфэщащ. 
Ахэр ноби къытхэтщ нэ-
рымылъагъуу, я цІэхэр рес-
публикэм и къалащхьэм и 
уэрамхэм зэрахьэ, фэеплъ 
сынхэм тхыдэм худагъэ-
гъэзэж.  

Адыгэ лъэпкъым къыхэ-
кIа ЛIыхъужь Къардэн Му-
рат. Хьэуа-десант ротэм и 
командирт, къызэрымыкІуэу 
хъыжьэу, псэемыблэжу за-
уэм хэтащ. 

Лаар Иосиф бийм и дзо-
тыр бгъэгукІэ зэхуищІащ, 
абы къикІ ажалзехьэ гыны-
шэхэм ди зауэлІхэр щихъу-
мащ, езым и щхьэри хилъ-
хьащ.

Лободин Иван иужьрей 
бауэгъуэ нэгъунэкІэ и Хэ-
кум щІэзэуащ. Шууей пол-
кым и командир, подпол-
ковник хахуэр фашистхэм 
къаубыдри, зэрыпсэууэ ягъэ-
сащ. 

Омельянюк Филипп фо-
чауэ батальоным и коман-
дирым и къуэдзэт. ТІуми 
нэмыцэм хэщІыныгъэшхуэ 
ирахыу, хъыжьэу зэуащ. Я 
лІыгъэм, гуеигъэм къыпэ-
кІуэу ЛІыхъужьыцІэри къы-
хуагъэфэщащ, Черкесск къа-
лэм, Хэку зауэшхуэм и ЛІы-
хъужьхэм я мемориалым щы-
щІалъхьауэ, пщІэрэ щІыхь-
рэ я фэеплъым хуащІ... 

Газетыр мызэ-мытІэу те-
тхыхьащ дэтхэнэ ЛІыхъужь-
ми, абы къыхэкІыу къы-
тедгъэзэжу тхыгъэм зе-
дгъэубгъукъым. АдэкІэ, тхы-
дэ къэхъукъащІэм и зэкІэ-
лъыкІуэкІам зыхуэдгъэзэ-
жынщ. 

Къэрэшей-Черкесыр нэ-
мыцэхэм 1942 гъэм шы-
щхьэІум (августым) и 12-м 
яубыдри, 1943 гъэм щІы-
шылэм икІэхэм нэгъунэ 
яІыгъащ. Ахэр хьэлъэ ды-
дэу, цІыхубэм хьэзабыш-
хуэ щателъа пІалъэу тхы-
дэм хыхьащ. Абы хэгъуэ-
гум и цІыху мини 9 хэкІуэ-

ЩІышылэм и 17-р—ди республикэмкІэ къызэрымыкІуэ фэеплъ махуэщ. 1943 гъэм, щІышылэм и 17-м 
ди хэгъуэгум и къалащхьэр нэмыцэ зэрыпхъуакІуэхэм къыІэщІахыжри хуит къащІыжауэ щытащ. А ма-
хуэр гъэнщІащ гуфІэгъуэкІи, нэпскІи, сыту жыпІэмэ, а зэхэуэхэм хэкІуэдащ зауэлІ куэд. Гуауэ ин хахащ 
мамыру псэу цІыхухэм, лІыжь-фызыжьхэм, сабийхэм... 

ЛІыхъужьыгъэр кІуэдкъым

дащ, къызэрымыкІуэ хэщІы-
ныгъэшхуэ игъуэтащ цІыху-
бэ хъызмэтым, зэфІэгъэувэ-
жын хуейр, щІы щхьэфэм 
трагъэкъэбзыкІар гъунэжт. 

Черкесск къалэм цІыху-
хэр минкІэрэ щагъэкІуэдт, 
хьэкъи-лажьи зимыІэу хэ-
кІуадэр нэхъыбэт, егъэзы-
гъэкІэ хэкум ирашт, Герма-
нием щагъэлэжьэну. Тхы-
дэм къызэрыхэщымкІэ, Гер-
манием яхуа нэрыбгэ 400-м 
щыщу нэхъыбэр абдеж щи-
кІуэдащ. 

Апхуэдэ щытыкІэм, щхьэ 
гъэщхъауэ псэуным емы-
зэгъын цІыхубэт ди къэ-
ралым, ди хэгъуэгум щып-
сэур. ИкІи ар нэмыцэхэм зы-
хащІащ Черкесск къалэм 
щыдахужым, республикэр 
хуит къыщащІыжым.  

Фашистхэм Черкесск ма-
хуи 10-15-кІэ яІыгъыну я 
мурадащ, я Іэщэ-фащэ нэхъ 
хьэлъэхэр, къаугъуея, къа-

дыгъуа къуентхъыр гъущІ 
гъуэгумкІэ ягъэкуэшынри 
къызэфІагъэкІыу. Апхуэдэу 
бийм гугъэшхуэхэр зыхуиІэ 
гъущІ гъуэгур япэ къэщтэн 
зэрыхуейр ди зауэлІхэми, 
командованэми къыгуры-
Іуэти, Черкесск ищхъэрэм-
кІэ къебгъэрыкІуэну я  му-
рад пажэт. Абы къыдэкІуэу, 
ди дивизэ щхьэхуэхэр еб-
гъэрыкІуэнут Усть-Жэгуэтэ 
зыщызыгъэбыда, гарнизо-
ну дэс нэмыцэхэм. Унафэр 
зыт — Черкесск щІышылэм 
и 17-м хуит къэщІыжын! 
Хьэлъэт а унафэр гъэзэ-
щІэныр,  щІымахуэ ткІий-
ри, ди зауэлІхэр зэрыулэ-
уари, бийм и къарумрэ зэ-
рызэщІэузэдамрэ зэрызэ-
хуэмыдэми къыхэкІыу. 

Черкесск къуэкІыпІэ лъэ-
ныкъуэмкІэ ебгъэрыкІуэны-
гъэр щІышылэм и 16 жэ-
щым щІидзащ майор Оре-
хов зи командир 875-нэ 

гвардейскэ полкым и е 2-нэ 
гвардейскэ фочауэ дивизэм. 
Полкым и е 2-нэ батальо-
ным и авангард ротэм  и 
командирыр ди хэкуэгъу 
Майлэ Мыхьэмэтт. 

Гуапэ зэрыхъущи, Чер-
кесск хуит къыщащІыжым 
ди хэкуэгъу, лъэпкъэгъу 
куэд къахэщащ. Апхуэдэу, 
взводым и командир Хъыр-
цыжь Умар гитлеровцхэр 
жейуэ зыщІэлъ я казармэр 
къихутащ, даущыншэу плъы-
рыр  Іуихщ, казармэм зыщІи-
дзэри, нэмыци 100 гъэру 
къиубыдащ. Апхуэдэ гуеи-
гъэм къыпэкІуэу Хъырцы-
жьым Бэракъ Плъыжьым 
и орденыр къыхуагъэфэ-
щащ, и унагъуэми лъагъун-
лъагъу кІуэжынкІэ хуиты-
ныгъэ къратащ.  

Тхыдэ дэфтэрхэм зэры-
ратхамкІэ, 1943 гъэм щІы-
шылэм и 17-м, тхьэмахуэ 
махуэм, Кавказым бийр 

зэрыхуеІа махуэхэм я 177-м 
Черкесск хуит къащІыжащ.  

Черкесск къалэм щІэзэ-
уа ди дзэхэм бийм хэщІы-
ныгъэу сэлэт 450-рэ къы-
хуахьащ, сэлэтми офицер-
ми гъэру къащтащ нэрыбги 
145-рэ. Іэщэ зэхуэмыдэу 
44-рэ къаIэрыхьащ, къиу-
кІыпІи 6 зиІэ миномет лъэ-
рыхьу 12, пулемети 120-рэ, 
автомашини 100-м щІигъу, 
хьэлъэзешэ машини 10, раци 
5, Іэщэ-фащэ, ерыскъы хъу-
мапІи 4, штаб дэфтэрхэр, 
къинэмыщІ къуентхъхэр 
зэрылъ штаб машинэ, нэ-
гъуэщІхэри зыІэрагъыхьащ.  

ЩІышылэм и 18 жэщым 
ди зауэлІхэм Черкесск и уэ-
рамхэр зэщІащыкІащ, нэ-
мыцэ-румын зызыгъэпщкІуа-
хэр къахутэрэ, къалэр ягъэ-
къэбзэжу. Зэхэуэхэр гуащІэу 
щекІуэкІащ хытІыгу Щхъуан-
тІэм. Абыи дагъэкъэбзыкІы-
жащ зыщызыгъэбыда бийр.  

1943 гъэм щІышылэм и 
19-м Совинформбюром къи-
тащ: «Ищхъэрэ Кавказым 
ди зауэлІхэм Черкесск къа-
лэр хуит къащІыжри, Псыжь 
псыр зэпаупщІащ».  

Къэрэшей-Черкесым и 
районхэм, къалэхэм, къала-
щхьэм щІышылэм и 17-ми, 
абы ипэ къихуэу и фэеплъ 
Іуэхугъуэ куэд щрагъэкІуэкІ. 
А псори — ди хуитыны-
гъэр, ди махуэ уэфІхэр, уа-
фэ къащхъуэр къытхуэзы-
зэуахэм, ди нобэм, ди къэ-
кІуэнум зи гъащІэр щІэзы-
тахэм яхуэтщІэжыфыну, блэ-
дгъэкІ мыхъуну ди цІыху-
гъэ къалэнщ, къытщІэхъуэ 
щІэблэм зыщагъэгъупщэ 
мыхъун тхыдэщ. 

ТУАРШЫ Ирэ

Илъэси 100-кIэ узэIэбэкIыжмэ, 1924 
гъэм октябрым и 12-м къыдэкIауэ щытащ 
«Адыгэ псэукIэ» («Адыгская жизнь») япэ 
адыгэ газетыр. Ар напэкIуэцIитIу, уры-
сыбзэкIи адыгэбзэкIи тхауэ дунейм къы-
техьащ. БжыгъэкIэ 150-рэ хъууэ къы-
дэкIа япэ номерыр зыIэрыхьа цIыхухэри 
зэрыхьа унагъуэхэри хуабжьу щыгуфIы-
кIащ абы. АтIэ, къэрал унафэкIэ къыдэ-
кIын щIэзыдза, адыгэбзэкIэ тха газетым 
и гъуэгур зэIуха хъуат. Ар тхьэмахуэм зэ, 
тхьэмахуэ махуэм цIыхухэм яIэрыхьэт, 
редактор нэхъыщхьэ хуэхъуари еджагъэ-
шхуэ Ботэщ Ибрэхьимт. 

Газетым и япэ къыдэкIыгъуэр къызэ-
Iуахащ хъыбархэмкIэ. Абы и япэ напэкIуэ-
цIым къытехуащ ВЦИК-м и е 8-нэ зэIу-
щIэр, Тыркумрэ Сауд Хьэрыпымрэ я лIы-
кIуэхэм я зыхуэгъэзэныгъэ псалъэхэр, 
Тыркумрэ Совет Союзымрэ яку дэлъ зэ-
хущытыкIэфIым, Китайм щекIуэкI зауэм, 
Италие къэралым коммунистхэм я бжы-
гъэм зэрахэхъуам ятеухуа хъыбар кIэщIхэр.

ЕтIуанэ напэкIуэцIыр Къэрэшей-Черкес 
автоном областым щыхъыбархэм теухуат. 
Апхуэдэу, газетым и япэ номерым я Iэда-
къэщIэкIхэр къытехуащ цIыхубэ егъэ-
джакIуэ, тхакIуэ цIэрыIуэ Тобыл Талустэн-
рэ щIэныгъэлI Мэршэныкъуэ Умаррэ. То-
былым итха «ПсэукIэр щIэныгъэщ», Мэр-
шэныкъуэм ейуэ «Мыдрисэ» я тхыгъэхэм-
кIэ цIыхухэр щIэныгъэм къыхураджэ, ятх 
псэукIэр щIэныгъэм зэрепхар, зэман зэ-
хуэмыдэхэм дэкъузауэ, щIэныгъэ зрамы-
гъэгъуэтыфу щытами, иджы псэукIэм 
нэхъри ирагъэфIэкIуэным, еджэныр нэхъ 
тынш ящIыным, цIыхухэм щIэныгъэ узын-
шэ, щIэныгъэ куу зрагъэгъуэтыфыным зэ-
рыпылъхэр. 

КъинэмыщIауэ, напэкIуэцIым тетщ Алек-
сандрэ и цIэр зыщIэт, «Бзылъхугъэ зэIу-
щIэ» тхыгъэр. Ар топсэлъыхь Октябрь ре-
волюцэм и пашэ коммунист партым хуиты-
ныгъэ и лъэныкъуэкIэ хъулъхугъи бзылъ-
хугъи зэхуэдэу хабзэ зэригъэувам, абы 
ипкъ иту, областым хыхьэ Нижнемаринскэ 
къуажэм бзылъхугъэ 37-рэ зэхуэсу, зэIу-
щIэ зэрырагъэкIуэкIам. АтIэ, а зэманым 
бгырыс бзылъхугъэхэр еджэну, щIэны-
гъэ зрагъэгъуэтыну, лэжьэну хуиттэкъым. 
Унэгуащэт я гъащIэр зэрахьыр. Революцэ 
нэужьым къэралым игъуэта зэхъуэкIыны-
гъэхэм къадэкIуэу, бзылъхугъэхэр еджэ-
ну, лэжьыгъэ пэрыувэну хуиту хабзэ 
къащтащ. АрщхьэкIэ, нэмыс, хабзэ яхэлъу, 

жыIэдаIуэу еса бгырыс цIыхубзхэр, зэре-
сауэ, унагъуэр зэрахьэным, бын зэрапIы-
ным пылът, щIэныгъэ зрагъэгъуэтыным 
хуэнэгуейтэкъым. Ауэ, Нижнемаринскэ 
дэс бзылъхугъэхэм зыкъаIэтри, зэхуэ-
сышхуэ ящIауэ щытащ, къэралым къари-
та хуитыныгъэр къагъэсэбэпыну. Авто-
рым зэIущIэр къретхэкIыж, и тхыгъэм 
икIэм адыгэ бзылъхугъэхэри къыхуре-
джэ щIэныгъэм зыхуашиину.   

ЛъэпкъыбзэкIэ къыдэкIа япэ номерым 
и е 2-нэ напэкIуэцIыр зэхуещIыж Елбыр-
гъэн лъэмыж тралъхьэну областым и ис-
полкомым ахъшэ къызэриутIыпщам, пхъэ-
зэгуэх Iэмэпсымэхэри къызэрыхурагъэ-
шам теухуа тхыгъэ кIэщIымкIэ...   

Мис, апхуэдэу гъуэгу кIыхь техьащ 
цIыхухэм фIыуэ ялъэгъуа лъэпкъ газетыр. 
Ди бзэкIэ узэ реджэ фыр, узэрытхэ фыр, къэ-
ралым щекIуэкI Iуэхум зыщыбгъэгъуэзэ-
ну Iэмал къызэрыуитыр абы наIуэ ящи-
щIащ цIыху хэм. 

Апхуэдэ къежьапIэ зыгъуэта Iуэхушхуэр 
адэкIи зыгъэкIуэтэн мымащIэу къыхэ-
кIащ лъэп къым. Зи нэ къэплъагъащIэ са-
бийм илъагъур зэрыфIэмащIэм хуэдэу, зи 
лъэ теувэ газетым къыхуеплъэкIхэм я 
бжыгъэм хэхъуэт. Абы и цIэр щызэблахъуа 
къэхъуами, зыхуэлажьэ, лъэпкъым хуищIэ 
Iуэхум зэи хэщIакъым.

ЕЗАУЭ Маринэ

– Арат иджы къысхуэнэжар уи 
анэм сигу хигъэщIыну… ЖытIэ пэт-
ми жытIэн дгъуэтынущ. Ауэ сэ жыс-
Iэнур жысIащ. Щхьэхуэ зытщIу до-
мыгъэпсэунумэ… СызэрыцIыкIу лъан-
дэрэ сызыщIэхъуэпсар  иджы си гум 
схуигъэхужынукъым. Зи гугъу тщIа 
Iуэхум фIыуэ уегупсысыну сыхуейт.

Абдеж и щхьэгъусэм жиIам  пидзы-
жын имыгъуэту ину хэщэтыкIащ Сэл-
мэн. Зыр адрейм иужь итуи  и нэгу 
къыщIыхьэжащ зыхуэныкъуэншэу 
бынхэр ипIын папщIэ зы псэхугъуи 
имыIэу и анэр зэрыпсэуар, унагъуэ 
Iуэхури лэжьапIэри зэдихьу гугъуехь 
куэдым зэрыпхыкIар. Щхьэгъусэ игъуэ-
тыжынми зэрыпымылъар. Иджы тIэкIу 
зызгъэпсэхункъэ, си бын и хъер 
слъагъункъэ щыжиIэм…

– Сыт, зыри жыпIэжкъыми? – Сарэ 
зэпиудащ Сэлмэн зыхэкIухьа гупсы-
сэхэр.

– Зыгуэр пыдзэжыгъуейщ а жы-
пIам. ЗанщIэуи жэуап етыгъуейщ абы. 
Апхуэдэ гупсысэм ущIыхуэкIуар къыз-
гурыIуэкъым. Я анэ-адэхэр къагъа-
нэу зыгуэрхэр щIэIэжамэ, абы къикI-
къым адыгэхэм ди нэхъыжьхэр ды-
мылъытэу къекIуэкIауэ, ахэр Iэпыдз-
лъэпыдз тщIын хуейуэ. Ар адыгэ 
хабзэм ауи екIукъым. Сыт, мащIэ 
нысэмрэ гуащэмрэ зэзэгъыу здэпсэу 
унагъуэхэр? Дэри… Уэри сэри  адыгэ 
унагъуэ дыкъыщыхъуащ…

– Сэри си анэр къэзгъэнащ…
Сэлмэн пылъащ и щхьэгъусэм 

псалъэ щигъуэтыну, гугъу ехьу зы-
пIа и анэр апхуэдэу дэIэпыкъуэгъун-
шэу къэбгъанэ зэрымыхъунур зы 
мащIэ нэхъ мыхъуми, зыгуэркIэ гу-
ригъэIуэну.  Ауэ а псалъэмакъыр адэ-
кIи ирагъэкIуэкIмэ,  псалъэ зэщамы-
гъуэтыжынкIэ хъуну къилъытащ, 

икIи абы зынимыгъэсмэ фIэфIу:
– Хъунщ, а къепхьэжьар къызэ-

рыкIуэ Iуэху цIыкIукъым занщIэу 
убзрэ бдыж хъуну, – жиIэри  зэрыс 
диваным зыкъытриIэтыкIащ икIи, 
нэгъуэщI пимыдзыжу, и анэр зы-
щIэс пэшымкIэ кIуащ.

– Сэ сегупсысагъэххэщ а псоми, –  
а псалъэхэр Сарэ кIэлъидзащ и щхьэ-
гъусэм. Ауэ ар зэхихакъым Сэлмэн, 
хьэмэрэ зэхимыха зищIа?

ИкIэм – икIэжым Сарэ зыхуэкIуэжа 
гупсысэр иджы нэгъуэщIт: дэ ды-

дигъэкIыну щыхуэмейкIэ, иджы и 
анэр дрекI. Сыхуейкъым сэ абы сы-
бгъэдэсыну. Сыт сэ фIыуэ слъагъу-
мэ Сэлмэн? Езыми сыкъилъагъуу 
хъунщ, армырамэ си ужьым икIа-
къыми сыкъимышэу. ЩIалэ дапщэ 
схузэпеща. Сэ аращ къыхэсхар, фIы-
уэ зызигъэлъэгъуати. Ноби солъагъу. 
Пщэдеи слъагъунущ. Сэ абы нэхърэ 
щхьэгъусэ нэхъыфI схуэхъун щыIэу 
си гум къэкIакъым зы махуи икIи 
къэкIынукъым зэгуэрми. Хьэуэ, хьэуэ, 
зэгуэрми сщыгъупщэжынукъым ар 
дахэу, IэфIу си ужь зэритар. Си фIэщ 
мэхъу: апхуэдэу екIуэкI хъужынущ 
дяпэкIи. Ауэ …

3

Иужьрей зэманым Мамыржан 
хуэмышэчыжыххэ хъуащ ны-
сэри, жэщми махуэми аращ 

и гум зы псэхупIэ имыгъуэтыжу  и 
псэуныгъэр нэхъри хьэлъэ къыщы-
зыщIыр. «Сыт си Iэмалыж?» – жиIэу 
гужьеипащ. И къуэм хуэтхьэусыхэн-
щи, ари гусыс хэхуэнущ… IэзакIуэхэм 
пылъхьэ зыхуащIа игуми нэхъ зы-
къригъэщIэнщ. Сэращ иджы мы уна-
гъуэм деж лей щыхъур, ауэ си унэжь 
сыщIэкIыу дэнэ сыкIуэну? Хъу-
мыхъуми къысхуэнэжыр  сипхъура-
гъэнщ. Аращ, аращ. Ауэ хамэ уна-
гъуэ си жьыщхьэ дауэ сахыхьэну? 
Сызыхыхьэхэми сыт къытхужаIэнур?

Абыхэм ауи егупсыскъым Сарэ. И 
мурад нэхъыщхьэр и щхьэм щыджэ-
рэз мыхъумэ, нэгъуэщI гуэри зэхи-
хыну хуейкъым.

– Аращ, аращ, дыдэкIыну си щхьэ-
гъусэм щимыдакIэ, иджы къысхуэ-
нэжыр аращи, и  щхьэр щIезгъэхьэнщ 
ди Iуэхур зылъахъэ а си гуащэм.  
ЦIыхухэм пхъу щIаIэр…  Мы гъащIэм 
зы насып гуэр щызиIэн хуейкъэ сэ! 
Насыпыр езыр-езыру къакIуэкъым. 
Абы щIэбэнын, узыщIэхъуэпсыр зы-
Iэрыбгъыхьэным укъимыкIуэту упы-
лъын хуейщ… ИкIи сыкъикIуэтын-

къым – игъэбыдэт Сарэ, насыпым 
зэрыщIэбэн щIыкIэр абы хуэдэу 
илъытэу.

Зэрыува щытыкIэ хьэлъэм  егуп-
сысурэ, зыми иригъэлъагъуну хуэ-
мейуэ, Мамыржан и нэпсыр щIелъэ-
щIыкI. ИIа гукъыдэжыр зыхэпщIэу 
фIэкIуэдащ,  лъыр и щхьэм нэхъ дэ-
кIуей хъуащ, игури, имыхабзауэ, 
къыхоузыкI. Жьы щишэкIэ куэдрэ 
къохъу ар къыщехьэлъэкI. ЖэщкIи 
аращ, къоуш зэпыт, къэушамэ мыже-
ижыфу, пIэм хэмызэгъэжу къонэри,  
зэм пIэкум исщ, зэми къотэдж, щхьэ-
гъубжэр зэIуех, абы бгъэдоувэри, 
езэшыху бгъэдэтщ, хьэуар нэхъыбэу, 
нэхъ куууэ зыжьэдишэну пылъу. Ауэ, 
сыт, зыми псэхупIэ къритыфкъым… 
Апхуэдэу псэуныгъэр къехьэлъэкIыпэ 
щыхъум, иригъэзри, и къуэм жриIэн 
хуей хъуащ хуэмышэчыж и гукъеуэр. 
ИкIи, игъуэ щихуэм,  нэхъ щабэ зэ-
рищIынум, и гум зэремыуэным пы-
лъу, и къуэм хуиIуэтащ и гум худэ-
мыгъэхуэжыр. «Ар уэри плъагъуу 
къыщIэкIынщ, си щIалэ, –  нэхъ ща-
бэу зэригъэIуным пылъу  Мамыржан 
зыхуигъэзащ и къуэм, – нысэм нэхъ 
фIэфIщ и закъуэу псэуми, сэ зыкIи пэ-
рыуэгъу сыхъуну сыхуейкъым, ирехъу 
апхуэдэу. Сэ ар зыкIи сщIыкъым си 
жагъуэ. Щхьэхуэ зызыщI нысэхэр 
мащIэкъым…»

– Сыт а жыпIэр, ди анэ? Ар хъуххэн-
къым.  Дауэ уэ укъэдгъанэу щхьэхуэ 
зэрызытщIынур? – и анэм нэхъ гъу-
нэгъу зыхуищIри, щабэу зришэкIащ 
абы.

– Сэ ди Iуэхум лъэныкъуэ псом-
кIи сегупсысащ, си щIалэ цIыкIу, – и 
къуэм и псалъэр зэпиудащ Мамыр-
жан. – Уэри нысэми си гур ауи ны-
вэбгъэкъым. Сэ ауэми  сыхуейкъым 
сэр папщIэ хьэлэбэлыкъ гуэр фыхэ-
тыну икIи тезубыдащ си пхъум деж 
сыкIуэжыну. Си закъуэкъым апхуэ-
дэу зыщIэр. Мы зэманым я пхъум деж 
кIуэжхэр мащIэкъым. Абыхэм сахэ-
кIыжын, атIэ, сэ? – здыжиIэм хуэме-
иххэу и нэпсыр къыфIэкIуэри, и 
къурмакъейм зы хьэлъэ гуэр къы-
щIэгъуэлъхьат. Ауэ зызэтриIыгъэри, 
абы ауи гу лъригъэтакъым и къуэм.

– Хьэуэ, хьэуэ, ар ауи  хъункъым. 
Унэм нэрыбгищ дыщIэсмэ, дызэмы-
зэгъыныр емыкIушхуэщ…, – жеIэ 
Сэлмэн, и анэм и мурадыр ауи зэры-
димыщтэнур къигъэлъэгъуэну пылъу.

Гъунэгъу пэшым къыщIэIукI пса-
лъэмакъыр зыхуэдэр къыщыгурыIуэм, 
«къэхъуар сыт?» жыхуиIэ щIыкIэу 
нысэр абы щIыхьащ.

– Хуабжьу зы Iуэху гуэрым те-
гъэчынауэ фропсалъэри, къызгу-
рыIуэкъым ар зыхуэдэр, – жиIэри, а 
упщIэмкIэ нэхъ зыхуигъэзащ и щхьэ-
гъусэм. 

Япэ къыдэкIыгъуэм 
дриплъэжмэ...

Черкесск хуит къыщащIыжа махуэм «Черкес хэку»-м и илъэси 100-м хуэкIуэу

Спорт

ИлъэсыщIэ таурыхъхэм ещхь зы пшыхь 
дахэ дыгъэгъазэм икIэм щекIуэкIащ 
Москва и хьэщIэщым. 

Жылагъуэ, къэрал лэжьакIуэ, псапа-
щIэ, «Хэкум и пащхьэ щиIэ фIыщIэм 
 папщIэ» орденым и II, III нагъыщэхэр зы-
хуагъэфэща, Адыгэ Республикэм и Прези-
денту щыта Щэумэн Хьэзрэт Мэжид и 
къуэм къызэригъэпэщри, Дунейпсо кремль 
псапащIэ кадет балыр таурыхъым хуэдэу 
ирагъэкIуэкIащ. 

2016 гъэ лъандэрэ а пшыхьым текIуа-
дэ псори и мылъкум къыхихыу къызэре-
гъэпэщ Щэумэным. Мызыгъуэгум абы 
хэтащ къэралипщIым къикIа ныбжьыщIэ 
мин 1,5-рэ.

— ГъащIэм щынэхъыщхьэ ды дэр гуа-
пагъэращ. ЦIыхухэм гу къабзэкIэ фабгъэ-
дэт, пщIэ яхуэфщI, — жиIащ Щэумэным 
пшыхьыр къыщызэIуихым. — Ныбжьэгъу-
гъэр псом япэ ивгъэщ. Абы лъабжьэ хуэ-
хъур лъэпкъ зэгурыIуэныгъэращ, насып 
щIэкъунращ, мамырыгъэ къызэгъэпэщын-
ращ, зэIу зэ пэ щыныгъэм хуэпэбгъэнращ. 
Си гугъэщ а псори япэ ивгъэщу фыпсэуну. 

Нобэрей пшыхьым гъунапкъэ иIэкъым, 
гъащIэм и бжэ псори фхузэIухащи, фызэ-
рыцIыхуну, зэ къуэтыныгъэм и IэфIыр зы-
хэфщIэну, зы бын унагъуэшхуэм хуэдэу 
фызэхэтыну сыхуейщ. Урысей къэралы-
гъуэм и зыу жьыныгъэр дяпэкIэ зэлъы-
тауэ щытынур, иджыри къэс зригъэхъу-
лIахэр зыгъэбэ гъуэфынур фэращ. Фэращ 
Урысейм лъапIэныгъэ нэхъыщхьэ дыдэу 
иIэр.

Урысейм и щIыналъэ 84-м  къикIа 
щIалэхэмрэ пщащэхэмрэ зыщыщ хэгъуэгу-
хэмрэ зыщеджэ еджапIэхэмрэ жаIэурэ зэ-
ры цIы хуащ. Ахэр кадет IуэхущIапIэ, суво-
ровскэ, нахимовскэ учили щэхэм, кадет 
класс зыхэт курыт еджапIэхэм, хэкупсэ, 
дзэ-спорт щIалэгъуалэ клубхэм, сабий со-
циальнэ IуэхущIапIэхэм, къызэ рыгуэкI ку-
рыт еджапIэ 427-м щIэс ныбжьыщIэхэт.

Адрейхэр къикIат Белоруссием, Боли-
вием, Замбием, Катарым, Къыргъызым, 
Хьэрып Эмират Зэгуэтхэм, Сирием, Сьерра-
Леоне, Узбекистаным, Шри-Ланкэ. ПщIэ 
хуащIу балым кърагъэблэгъат дзэ Iуэху 
хэхам хэтхэр, Урысеймрэ Совет Союзымрэ 
я ЛIыхъужьхэр, ди ныбжьэгъу къэралхэм 
я лIыкIуэхэр. ХьэщIэхэм Щэумэным и 
гъусэу яхэсащ КъБР-м, КъЧР-м, АР-м я 
цIыхубэ тхакIуэ, Урысейм ГуащIэдэкIымкIэ 

Абы мылъкушхуэ дыди 
иIэтэкъым, и бын зэри-
пIын, адрейхэм зэремыхъуэ-
псэн мыхъумэ. Ауэ и шы-
фэлIыфэмрэ и зэфIэкIымрэ-
кIэ цIэрыIуэ хъуати, къуа-
жэпщ Къэсей и къуэм чэн-
джэщэгъу ищIхэм, пщIэ лей 
зыхуищIхэм ящыщт…

Махуэ гуэрым жылэм 
хъыбар мыщхьэпэ къаIэро-
хьэ, КъэбэрдейкIэ къикIа 
дыгъуакIуэ гупым Къазмэ-
кIэ щыIэу щIыгу зыгъэла-
жьэ, Къэсейхьэблэ щыщ мэ-
къумэшыщIэхэм я выпэжь 
тIэкIухэр трахри, къраху-
жьауэ къахуу. Вэгъуэ зэ-
мант. Ар щызэхихым, Къэ-
сей и къуэ жылэпщым му-
рад ещI дыгъуакIуэхэм еры-
скъы япригъажьэу, абыкIэ 
къигъэхэшэну.

Гуэл шыугъэхэм я Iуфэм 
(иджы псы хъумапIэшхуэр 
здитым деж), шатыр щре-
гъэухуэ, ерыскъы ярегъэ-
гъэхьэзырри, самовари зэ-
щIрегъэгъанэ. Пщым и гу-
гъэр Къэтей и къуэм щы-
зэхихым, къакIуэри абы 
къыжриIат вакIуэу губгъуэм 
ит лэжьакIуэжьхэм я гъат-
хэ вы уэдыжьхэр къатезы-
хын зи напэ къезыгъэкIуа-
хэм ерыскъыми къызэры-
памыгъэзэнур. Ауэ Къэ-
сей и къуэм и фIэщ хъуатэ-
къым КъурIэным нэхърэ 
нэхъ ягъэлъапIэ ерыскъым 
и хьэтырым ебэкъуэфын 
щыIэу.

Апхуэдэу къыфIэщIами, 
пщыр къэпцIауэ къыщIокI. 
Выхэр зыху дыгъуакIуэхэр, 

2024 гъэр, зэрытщIэщи, «високоснэщ» (ла-
тин псалъэщ, «къытрагъэзэж еханэ махуэ» 
жыхуиIэщ). Сыт, атIэ, къызыхэкIар илъэсищ 
къэс еплIанэр «високоснэу» ялъытэныр, абы 
и махуэ бжыгъэри адрейхэм нэхърэ зыкIэ 
нэхъыбэныр? А упщIэхэм жэуап еттын ипэ 
къихуэу, махуэгъэпсым и тхыдэм дриплъэнщ.

Пасэрей урымхэм яIащ щIыхуэ щатыжын 
хуей пIалъэр зратхэу щыта тхылъ щхьэхуэ. 
Абы щыгъэбелджылат къатенар щызытрагъэ-
кIыж мазэхэм я пэщIэдзэ махуэхэр — «календ-
хэр». Мы псалъэмкIэ иужьым еджэ хъуащ 
пIалъэ зэхуэдэхэм тету вагъуэхэм зэрыза-
гъазэм, Дыгъэмрэ Мазэмрэ къызэрыкъуэкI-зэ-
рыкъухьэжым, нэгъуэщI абы хуэдэ Iуэхугъуэ-
хэу уафэми щIылъэми къыщекIуэкIхэм трагъэ-
псыхьа къебжэкIыкIэхэм.

Тхыдэм къызэрыхэщыжымкIэ, илъэс мин 
куэдым и кIыхьагъкIэ цIыхухэм махуэгъэпс 
(календарь) куэд къагупсысащ. Абыхэм я зэ-
хэгъэувэкIэр, зэрыгурыIуэгъуэщи, елъытат 
лъэпкъ зэмылIэужьыгъуэхэм яIа псэукIэмрэ я 
зыужьыкIэр зыхуэдамрэ.

Хьэршым къытезыгъэзэжурэ къыщекIуэкI 
Iуэхугъуэхэм е дызытес щIыгум и щIыуэпсым, 
мардэ гуэрым тету, пIалъэкIэрэ къыщыунэху 
къэхъукъащIэхэм: жэщымрэ махуэмрэ я зэблэ-
хъукIэм, мазэм и зыкъэгъэлъэгъуэкIэм, гъэм 
и зэблэхъукIэм, нэгъуэщI абы хуэдэхэми хуэ-
гъэпса календархэр зэхалъхьащ «тропик илъэс», 
«синодическэ мазэ зэхуаку», «дыгъэм и жэщ-
махуэ лъэхъэнэ» зыфIаща пIалъэхэм тету.

Дызэрыщыгъуазэщи, дыгъэм пщэдджыжь-
кIэрэ и къыкъуэкIыгъуитIым я зэхуаку, ику 
иту, дэлъыр сыхьэт 24-рэщ. Мыдрейуэ, щIэ-
ныгъэлIхэм къызэрабжамкIэ, мазэм и теплъэм 
къыщытригъэзэж и пIалъэр, «синодик мазэ 
зэхуакукIэ» зэджэр, зэрекIуэкIыр жэщ-махуэ 
29-рэ сыхьэт 12-рэ дакъикъэ 44-рэ секунди 
3-рэщ. Гъэрэ щIырэ щызэхэкI пIалъитIыр, 
«тропик илъэскIэ» зэджэр, зэрызэпэIэщIэр 
суткэ 365-рэ сыхьэти 5-рэ дакъикъэ 48-рэ се-
кунд 46-рэщ. Гу зылъытапхъэр аращи, япэхэм 
щыIа махуэгъэпс лIэужьыгъуэ куэдми хуэдэу, 
нобэрейхэми а Iуэхугъуищыр я лъабжьэщ.

«Мазэ» махуэгъэпс

Муслъымэн диным къигъэув пщалъэхэр 
зи тегъэщIапIэу Азием, Африкэм щыIэ къэ-
ралхэм Мазэм и «зыхъуэжыкIэм» тегъэпсыхьа 

Къэрал мыхьэнэ иIэу
и ЛIыхъужь МэшбащIэ Исхьэкъ.

Иджырей гуфIэгъуэ зэхыхьэм Щэумэ-
ным иригъэблагъэри хэтащ «Мейкъуапэ 
пшэплъхэр»  къафэмкIэ сабий ансамблыр. 
Адыгэ фащэкIэ зэщыхуэпыкIа щIалэ къу-
данхэмрэ пщащэ зэ кIужхэмрэ ягъэдэхащ 
зэхы хьэр, куэдми яфIэтелъыджэу сурэт-
хэр зытрагъэхащ адыгэ фащэ зы щыгъ 
ныбжьыщIэхэм я гъусэу. Апхуэдэу щIа-
лэгъуалэр вальс къызыдэфа адыгэ уэрэд 
дахэ жиIащ КъБР-м щIыхь зиIэ и артист 
Апэнэс Астемыр.

Балым и мыхьэнэм и инагъыр къигъэ-
лъагъуэт УФ-м и Президент Путин Вла-
димир къызэ хуэсахэм фIэхъус псалъэ зэ-
ра хуригъэхьам. «Гъэ къэс екIуэкI мыпхуэ-
дэ гуфIэгъуэ зэхыхьэхэр къалащхьэми 
къэрал псоми я жылагъуэ гъащIэм увы-
пIэшхуэ щызыубыд Iуэху хъуащ», — щы-
жеIэ Президентым зэрыза къы хуи гъазэм. 
Абы къызэрыхэщамкIэ, балыр кадет зэ-
къуэшыныгъэм епха хабзэ дахэхэр зы-
хъумэщ, щIалэгъуалэр нэхъ зэгъунэгъу 
зэхуэзыщIщ, хэкупсагъэ лъапIэныгъэхэр 
зыгъэбыдэщ. Ахэращ ди къэралым и хъу-
гъуэ фIыгъуэ нэхъыщхьэ дыдэхэм  лъа-    
бжьэ яхуэхъур.

«Дунейпсо кремль псапащIэ кадет бал» 
Iуэхум и унафэщI  Кирпичниковэ Юлэ зэ-
рыжиIамкIэ, абы къыщыунэхуну зэны-
бжьэгъугъэм лъэпкъ хабзэхэмрэ щэнха-
бзэмрэ я лъабжьэу щытынущ, дуней псом 
щагъэлъапIэ цIыхугъэр я гъуазэу екIуэ-
кIынущ. Бзылъхугъэм къызэрыхигъэщам-
кIэ, пшыхьыр дзэ Iуэху  хэхар зэрыдаIыгъ 
зы Iэмалу ягъэпсащ. «Къедгъэблэгъа ны-
бжьыщIэ куэдым я Iыхьлыхэр СВО-м щы-
Iэщ, дэ дыхуейт ахэр дгъэгушхуэну», — 
жиIащ Кирпичниковэм.

Зэхыхьэм кърихьэлIахэми хьэ щIэхэми 
фIэхъус псалъэ къыхурагъэхьащ феде-
ральнэ Министерствэхэмрэ къулыкъущIа-
пэхэмрэ я унафэщIхэм, къулыкъущIэхэм, 
къэрал зэмылIэужьыгъуэхэм я лIыкIуэхэм.

Зи гугъу тщIы зэхыхьэ дахэр 2016 гъэ 
лъандэрэ Москва  щокIуэкI. Ар къызэгъэ-
пэ щы нымкIэ дэIэпыкъуэгъу мэхъу УФ-м 
и  Президентым и Адми нистрацэр, Хамэ 
къэрал Iуэху хэмкIэ, Зы хъумэжы ны гъэмкIэ 
Министерствэхэр, нэ гъуэщI  къулыкъущIа- 
пIэхэр,  Урысейм щылажьэ Жы лагъуэ зэ-
гухьэныгъэхэр.

НЭЩIЭПЫДЖЭ Замирэ

уеблэмэ, пщым къызэрыри-
гъэблагъэ ерыскъым къы-
хуемыплъэкIыу, и фIэхъус-
ми жэуап къудей къыпа-
мыдзыжу блэкIахэт, къызэ-
темыувыIэу. Мы Iуэхур абы-
кIэ зэриухынур зыщIэххэ 
Къэтей и къуэри къэкIуауэ 
абдеж щытти, пщым къе-
хъулIар щилъагъукIэ бгъэ-
дохьэри:

— Къэсей и къуэ, си 
бохъшэр мыIувми, си щхьэм 
зыгуэр егъэв. Уэ уи Iэма-
лым уеплъагъэххэщ, иджы 
абыхэм нэхъ яхэзагъэ Iэма-
лыр сэ сощIэри, ар къэзгъэ-
сэбэпыну хуит сыкъэщI! — 
жреIэр.

— Узахуэ дыдэу къы-
щIэкIащ, Къэтей и къуэ! 
Ерыскъым и пщIэм ебэ-
къуам адэкIэ сыт еппэсми 
хъунущ! Узыхуей дыдэр 
ещIэ, ауэ укIыгъэрэ лъырэ 
Iуэхум къыхыумыгъэхьэ. 
Сыт хуэдизкIэ мыгъуамэ-
ми, ахэри цIыхущ, адыгэщ, 
къэзылъхуарэ я бынрэ къа-
поплъэ, я пщIэнтIэпскIэ 
псэужу ямыгъэсэфами. Зэ 
фIыуэ «хьэгунацэ» Iугъэ-
щIамэ, зи щхьэ акъыл къи-
хьэжын къахэкIынкIи къэ-

Къэтей и къуэ
Пщым и зэманым Къэсейхьэблэ (Къэрэшей-Черкесым и Хьэбэз къуажэр) 

дэсат Къэтей и къуэкIэ еджэу зы лIы бланэ, егъэлеяуэ къаруушхуэ хэлъу, 
зэхэзекIуи иIэу, ауэ зигъэнаIуэ дыдэу щымыту.

нэнкъым. «Гъатхэ выжь 
щхьэкIэ ди щIалэхэр къау-
кIащ! — къытхужумыгъэIэ 
закъуэ. Iэщэ къыумыхми, уэ 
абыхэм я акъыл къызэры-
бгъэушыфын къару Тхьэм 
къыуитауэ уиIэщ. Мис абы-
кIэ узыхуейр ящIэ! — же-
Iэри, Къэсей и къуэм хуит 
къещI.

Выхэр зыхухэр шуми, 
яхур выти, абыхэм я псын-
щIагърат гупыр зэрыкIуэ-
фыр. Абы къыхэкIыу, Къэ-
тей и къуэмрэ пщымрэ зэ-
псэлъэху дыгъуакIуэхэр жы-
жьэ IукIыфатэкъым.

Къэтей и къуэр гупым 
ялъэщIохьэри, щIэупщIэурэ 
я гупзешэр зрегъэлъагъу. 
И сэмэгурабгъумкIэ къы-
бгъэдохутэри, фIэхъус зэ-
рахын хуэдэу я Iэхэр 
щызэхуашийкIэ, Къэтей и 
къуэр дыгъу пашэм и Iэм 
блоIэбыкIри, и Iэ бэла-
гъышхуэр лIым и дзажэ 
кIапэм щIеукIэ, гъуахъуэрэ 
кIэнтIрауэу и шыплIэм къы-
делъхьэ, къегъэкIэрэхъуэж-
ри, мыгузавэурэ пщым и 
шатырым къыхуеунэтIыж. 
Адрей и гъусэ ипхъыхьа-
уэ, выхэм къеуэхэм ар 

щалъагъум, «дэри къыт-
лъымысащэрэт!» — жыхуа-
Iэу, щхьэж иш зэрихькIэ, 
щхьэхь-псэхьу, щIопхъуэж.

Къэтей и къуэм лIыр 
къехьри, къэпыжь гуэр хуэ-
дэ пщым и пащхьэ къре-
дзэ. Зи дзажэналъэ гуэрхэм 
фэбжь ягъуэта лIым ера-
гъыу зыкъеIэтри, ар къе-
зыщIа щIалэм нэхъу-нэхъуу 
къоплъ.

 — Мы зи пащхьэм фы-
зым хуэдэу уилъа ди къуа-
жэпщым и хьэтыркIэ, мы 
зы далэм уи щхьэр фIэз-
мыIуэнтIыкIыу укъызогъа-
нэ. ДяпэкIэ, е уэ, е а уи 
хьэIуцыдзым ящыщ ди 
хэгъуэгум фыкъихьауэ фы-
къыспэщIэхуэмэ, «фэ вгъэ-
зэжынщ!» — жысIэу, си Iэр 
си пащIэм нэс дэсхьейуэ 
сетIэхъункъым.

Пщым и дежкIэ зе-
гъазэри:

— Си пщэ къиплъхьауэ 
щытар згъэзэщIащ, Къэсей 
и къуэ, укIыгъэ сщIакъым, 
лъы къизгъэкIакъым. КIуэ, 
мы узым выщIэм хуэдэу 
игъэгъуэхъуам и дзажэ щIа-
гъым и кIуэцIкIэ щыхъар 
сэ сщIэрэ, и гущIыIукIэ да-

гъуэ иIэкъым. Иджы уэ 
епщIэнум ухуитщ! — жеIэ-
ри, Къэтей и къуэр мэшэ-
сыж выхэр къызэщIикъуэ-
жыну.

Къэсей и къуэм дыгъуа-
кIуэ пашэм щыхьэт тхьэ-
рыIуэ ирегъэщI дяпэкIэ, 
хьэщIапIэ Iуэху къинэмы-
щIауэ, хэгъуэгум къимы-
хьэну. Выхэр къэзыугъуеи-
жа Къэтей и къуэри абы-
кIэ арэзы мэхъури, лIыр 
яутIыпщыж. Выхэм къакIэ-
лъыкIуа шухэм ахэр яхуж 
я лэжьапIэм…

Тхьэмахуэ гуэри текIы-
жауэ пщым Къэтей и къуэм 
джакIуэ къыхуещI:

— Къуажэм хуэблэжьам 
папщIэ фIыщIэ пхуэсщIы-
нущи, къакIуэ! – жиIэу.

— «Къэсейхьэблэм я вы-
пэжь зырыз къахуэсху-
жащ!» — жысIэу, дауэрэ уи 
пащхьэ сиувэн, а Iуэху мы-
хьэнэншэм щхьэкIэ? – жи-
Iэри, Къэтей и къуэм кIуэн 
идатэкъым.

Абы иужькIэ къуажэ-
пщым а щIалэм пщIэуэ хуи-
щIым нэхъри хэхъуэри, 
пщым и унагъуэ IуэхукIэ и 
гугъу къимыщIу, и хьэщIэ 
къегъэблагъэу, и хьэщIэщ 
щIэсу игъэпсэуащ, къуажэ 
Iуэху гузэвэгъуэ къэхъумэ, 
нэхъ и Iэщэ иримыгъэIэбу…

(ЖызыIэжар хьэбэздэс 
ДыщэкI Нарыч и къуэ Би-
лалщ, 1970 гъэ).

Зытхыжар 
ШЭРДЖЭС Алийщ

Махуэ лейр къагупсыса?

махуэгъэпсщ щызекIуэр. Ауэ, къыхэдгъэщын-
щи, ЩIы Хъурейм щыпсэухэм я нэхъыбапIэм 
къагъэсэбэпри нэхъ яфIэтыншри «григориан» 
жыхуаIэ, Дыгъэм и къекIуэкIыкIэм къытращIы-
кIаращ. КъуэкIыпIэ Жыжьэм щыIэ къэралхэ-
ми аращ щызекIуэр.

«Мазэ махуэгъэпсыр» Iыхьэ пщыкIутIу, жэщ-
махуэ 29-рэ, 31-рэ хъу мазэхэр щызэкIэлъы-
кIуэу зэхэтщ. «Мазэ» илъэсыр жэщ-махуэ 354-
рэщ зэрыхъур, ауэ абыи къыщалъытэ и за-
къуэу къыхагъэщхьэхукIа, жэщ-махуэ 355-рэ 
хъу «високоснэр». «Мазэ» илъэсыр «дыгъэ» 
илъэсым нэхърэ жэщ-махуэ 11-кIэ зэрынэхъ 
кIэщIым къыхэкIыу, абы и пэщIэдзэр гъэ къэс 
мэIэпхъуэ икIи «дыгъэ» илъэсым и дэтхэнэ 
мазэми хуэзэнкIэ хъунущ. Тхыдэм къыщыгъэ-
лъэгъуэжахэм ятетщIыхьмэ, «мазэ» махуэгъэ-
псым муслъымэнхэм къыдэбжэн щыщIадзар 
622-рэ гъэм бадзэуэгъуэм и 16-ращ.

«Дыгъэ» махуэгъэпсым и тхыдэ

Иджырей «дыгъэ» махуэгъэпсыр къыще-
жьар пасэрей Урымращ. Ар ди эрэм и пэкIэ 
45 гъэм щIышылэм и 1-м Цезарь Юлий ири-
гъэкIуэкIа зэхъуэкIыныгъэхэм къарикIуащ. 

«Юлиан» календарым и илъэсыр жэщ-махуэ 
365-рэ сыхьэти 6-рэ мэхъу. Ар къэзыщтахэр 
зэрызэгурыIуам тету, япэ илъэси 3-м и кIы-
хьагъыу ягъэувар махуэ 365-рэщ. Абыхэм 
къадэхуа сыхьэт бжыгъэхэр зэхалъхьэжри, зы 
махуэ псо нэблагъэ ирикъуати, ар еплIанэ 
илъэсым хагъэувэжащ.

Абдежым къыщыщIэдзауэ, «юлиан» махуэ-
гъэпсымкIэ зи бжыгъэр 4-м хуэбгуэш хъу 
дэтхэнэ илъэсри «високоснэщ». Абы щыгъуэ 
мазэ 12-м я цIэхэр зэрыщытауэ къагъэнэжат. 
АрщхьэкIэ, ди эрэм и пэкIэ 44 гъэм, квинти-
лис (етхуанэ) мазэм зэреджэу щытар, Цезарь 

Юлий и цIэкIэ, иджырейм темыхуэми, «июль» 
жаIэу зэрахъуэкIащ. Абы и щапхъэм ирикIуащ 
император Августи. Ди эрэр къэунэхуным 
илъэси 8 фIэкIа имыIэжу, абы мазаем аргуэру 
зы махуэ къыхихри, секстилис мазэм хилъ-
хьащ, езым и цIэри фIищыжащ.

Ауэ а махуэгъэпсри къызыхуэтыншэтэ-
къым. АбыкIэ къабж илъэсыр «тропическэм» 
нэхърэ дакъикъэ 11-рэ секунд 14-кIэ нэхъы-
бэт. Аращ къызыхэкIауэ щытар илъэси 128-рэ 
къэс зы жэщ-махуэ псо къыдидзэныр. Ар ягъэ-
зэкIуэжын папщIэ, урым папэ Григорий XIII и 
унафэкIэ 1582 гъэм щIэныгъэлIхэр «юлиан» 
календарым аргуэру зэ хэлэжьыхьыжащ.

Абы щыгъуэ зэгурыIуат илъэс 400 къэс 
махуи 3 календарым къыхадзыну. «Високоснэ» 
гъэхэм хагъэкIащ зи щэ бжыгъэхэр 4-м хуэб-
гуэш хъу, нолитIкIэ иух илъэсхэр. Псалъэм 
папщIэ, 1700, 1800, 1900 гъэхэр. А щIыкIэм 
тету зэрагъэзэхуэжа махуэгъэпсым «стилыщIэм 
и календаркIэ» е «григорианкIэ» еджэ хъуащ.

А календарми щыщIэныгъэ зыбжанэ иIэщ: 
мазэхэм я махуэ бжыгъэхэмрэ тхьэмахуэ зэхуа-
кум къриубыдэ махуэцIэхэмрэ я зэкIэлъыкIуэ-
кIэр щызэтемыхуэр нэхъыбэщ. КъинэмыщIауэ, 
мазэхэм, мазищхэм, илъэс ныкъуэхэм я кIы-
хьагъри щызэхуэдэкъым. А щыщIэныгъэхэр 
гъэкIуэдыным хуэунэтIауэ щIэныгъэрылажьэ-
хэм проект куэд къагупсысащ икIи зэхалъ-
хьащ. Ауэ зэкIэ а Iуэхум къэрал псори хуэхьэ-
зыру зэрыщымытым къыхэкIыу, абыхэм гъуэгу 
ираткъым.

Иджы дэ къэдгъэсэбэп «григориан» махуэ-
гъэпсым и илъэсыр «тропическэ» гъэм нэхърэ 
зэрынэхъ кIыхьыр секунд 26-рэ къудейщ. Пэжщ, 
ари щыуагъэщ, ауэ абы зы жэщ-махуэ «щызэ-
хуихьэсыфынур» илъэс 3280-м и кIыхьагъкIэщ.

Октябрь революцэ иным и ужькIэ, 1918 
гъэм щIышылэм и 24-м РСФСР-м и ЦIыхубэ 
Комиссариатым къыдигъэкIа унафэм ипкъ 
иткIэ, ди къэралым «григориан» махуэгъэп-
сыр къыщащтащ икIи бжыгъэр жэщ-махуэ 
13-кIэ ягъэIэпхъуащ. А гъэ дыдэм щIышылэм 
и 31-м къыкIэлъыкIуа мазаем и 1-р и 14-нэу 
ягъэувауэ щытами, тхьэмахуэ зэхуакум хыхьэ 
махуэхэр зэрызэкIэлъыкIуэу къагъэнэжащ.

Махуэгъэпсыр егъэфIэкIуэным, щIэныгъэлI-
хэм я мызакъуэу, ООН-м экономикэмрэ соци-
альнэ IуэхугъуэхэмкIэ и Советри йолэжь.

 КЪУМАХУЭ Аслъэн

ЩIышылэм (январым) и 11-14 махуэ-
хэм 2008 -2009 гъэхэм къалъхуа боксер 
ныбжьыщIэхэр щIэбэнащ Къэрэшей-Чер-
кес Республикэм боксымкIэ пашагъэр къы-
щыхьыным. 

ГъэсакIуэхэу КIытIэ Мухьэмэдрэ Дэмэ-
лей Беслъэнрэ я нэIэм щIэту ерыщу а 
спорт лIэужьыгъуэм зыхуэзыгъасэ бок-
сер ныбжьыщIэхэр хуабжьу IэпщIэлъа-
пщIэу утыку итащ мы зэхьэзэхуэм деж. 

Уеблэмэ, япэ увыпIэр спортсменищым: 
МыкIытIэ Азэмэт, КIытIэ Эмир, Сидакъ 
Елдар сымэ къалъэщащ:.

ЩIалэхэм зыIэрагъыхьа текIуэныгъэм 
абыхэм лъэкIыныгъэ къаритащ СКФО-м 
пашагъэр къыщыхьыным хуэгъэза зэпе-
уэм зыкъыщагъэлъэгъуэну.

Тхьэм я насып тригъакIуэ!

АБИДОКЪУЭ Л.

Ди лъэпкъыр зэрыин, зэрыгушхуэ ди щIа-
лэ Хутэ Михаил Исмэхьил и къуэр дунейм зэ-
рехыжам хуэгъэза щыгъуэр илъэсыщIэм и 
япэрей къыдэкIыгъуэм  къызэрытевдзам пап-
щIэ фIыщIэшхуэ фхудощI!

Дунейпсо Адыгэ Хасэми, ди республикэ 
Адыгэ Хасэми, газетым и лэжьакIуэхэми къа-
бгъэдэкIа щыгъуэ тхыгъэм деж Михаил пса-
лъэ гуапэ куэд щыхужаIащ. ДэркIэ — къыдалъ-
хуахэмкIэ, и унагъуэмкIэ, и IыхьлыхэмкIэ, шэ-
чыншэу,  ар гуапэщ, ди хэщIыныгъэшхуэр къы-
зэрыддэфIыгъым и щыхьэт лъапIэщ. 

Дунейм тетыхункIэ къызыхэкIа адыгэ лъэ-
пкъым хуэпэжа Михаил и хэщIэныгъэ хьэ-
лъэр адыгэу дунейм тетым зэрызыхащIам, 
къызэрыддэщыгъуам хуабжьу дигъэлъэпIащ, 
ди къуэфIым и фэеплъыр иIэтащ. 

Щыгъуэм пэджэжу

ПщIэ зыхуэтщIу, «Черкес хэку»      
   газетым и лэжьакIуэхэ!

Хъыбар гуауэр газетым къизыджыкIа, иужь-
кIэ зэхэзыха куэд нобэр къыздэсым къыдо-
кIуалIэ, къопсалъэ, ди хэщIыныгъэр къыдда-
гуэш. Абыхэм ящыщ дэтхэнэми къыхагъэщ 
Михаил и гуащIэр лъэпкъым зэрыщымыгъу-
пщэнур, и фэеплъыр зэрымыкIуэдыжынур. 

Ди гум къыбгъэдэкIыу  фIыщIэ псалъэкIэ 
захуэдгъэзэну дыхуейт ди гуауэр гущIыхьэ зы-
щыхъуа дэтхэнэми. Михаил псэухукIэ лъэпкъым 

хуиIэ фIылъагъуныгъэр и гум щигъэфIащ, къа-
рууншагъэ зыми иригъэлъэгъуакъым. 

Михаил и лъэпкъыпсэм къыпэкIуэжащ зэры-
адыгэу абы зэрыхуэщыгъуар, ар дунейм зэре-
хыжар лъэпкъым и хэщIыныгъэшхуэу зэра-
лъытар. 

Тхьэм фи псапэр куэду къывитыж!

Хутэхэ я лъэпкъым къыбгъэдэкIыу

ЛъэкIыныгъэфIхэр

ПсапащIэ пшыхь

къыщалъхуа МахуэмкIэ!

 Дохъуэхъу
ИУАН Эммэрэ АРГУН Артуррэ 

Хъуэхъур фхуагъэшу, зэ-
маным  фыхуэмыгъэшу, хъы-
барыфIхэр фхузэблахыу, фи 
щыIэкIэм щапхъэ трахыу, 
жьантIэр фи тIысыпIэу, фи 
щIэблэр къыфкIэлъыщыпэу,  
фи ныбжьэгъухэр къыфхуэ-
щыпкъэу, фи узыншагъэр щы-
зу, къежэхыр фи насыпу, влэ-
жьымкIэ фыгуашэу, фIы-
гъуэу щыIэм фыхэмыкIыу 
Тхьэм фытхуигъэпсэу!

ИУАН Норий и унагъуэр
IуэрыIуатэ

ФщIэуэ пIэрэ?

